
Davomi 3-betda

Iftixor

Yurtning yuragida ochildi gullar,
Quvonchdan ummondek qalqidi dillar,
Qutlovda qarsakdan qabardi qoʻllar,
Xalqim hurligidan hurlangan yil bu,
Oʻzbek oʻzligidan nurlangan yil bu.

Diyora dunyoni lol qoldiroldi,
Millatin tilida bol qoldiroldi,
Toʻmaris avlodin tan oldiroldi,
Duolar kaftlarda durlangan yil bu,
Oʻzbek oʻzligidan nurlangan yil bu.

Parijga fayz toʻkdi oʻzbekcha salom,
Kim gʻolib, kim magʻlub — birdek xush kalom,
Xudo umr bersa, kurash bardavom,
Sport ellar tutgan birlik guli bu,
Oʻzbekning salomi tinchlik tili bu.

Bahodir oʻzbekning baxtidir shaksiz,
Alpomish avlodin shaxtidir shaksiz,
Shohsupaning toʻri taxtidir shaksiz,
“Katta oʻzbegimiz” oltin qoʻli bu,
Mard-u maydon boʻlgan mardning yoʻli bu.

Hasanboy hamisha hayrat sohibi,
Temir zarb sohibi, qudrat sohibi,
Ringga chiqmay titrar har bir raqibi,
Millat farzandining milliy farzi bu,
Yigitning yigitlik eldan qarzi bu!

Ulugʻbek koʻz yoshi — qalqigan quvonch,
Yurt tugʻi boshida balqigan quvonch,
Oʻz kuchiga ishonch, xalqiga ishonch,
Buyuk ajdodlarning mardon nasli bu,
Gʻoliblik huzurin goʻzal vasli bu.

Lazizbek koʻplarni larzaga soldi,
Asadxoʻja raqibi alamdan toldi,
Abdumalik oltinni olqishda oldi,
Yurtim yigitlarin ringda darsi bu,
Har oltin sohibi vatan shamsi bu.

Razambekdan Daichi kalovlandi,
Akbarning toshida kumush tovlandi,
Svetlana gʻolib — kumush juftlandi,
Madhiya sportda mardlik madhi bu,
Maydonga tushganning qatʼiy ahdi bu.

Alisher Taturoni tizlatgani rost,
Muzaffar Nikolazni boʻzlatgani rost,
Gʻulomjon Begzatni ingratgani rost,
Boʻydorga boʻyimiz boʻylangan yil bu,
Mardlar ham mardona siylangan yil bu.

Gʻoliblar  Yurtboshin salomin oldi,
Tashakkur tovlangan kalomin oldi,
Qalbiga xush niyat qudratin soldi,
Rahnamo mehriga chulgʻangan yil bu,
Oʻttiz uch yil oʻtib kuylangan yil bu.

Nechun men madh etmay, bitmayin ashʼor,
Kumushmi, bronza birdek iftixor,
Har gʻolib shaxsida Oʻzbekiston bor,
Tinchlik tonglarining tarovati bu,
Haq bergan omadning farogʻati bu.

Shohsupa sohibi shohona yayrar,
Parijda oʻzbekcha shukrona yangrar,
Kimdir balki buni afsona anglar,
Yurtboshi niyatin ijobati bu,
Yangi Oʻzbekiston saodati bu.

YANGI O‘ZBEKISTON 
SAODATI BU

Mahmud TOIR, 

Oʻzbekiston xalq shoiri

(“Parij — 2024” Olimpiadasi 
gʻolib va sovrindorlariga)

Maʼlumki, yurtimizda aholi bandligini 
taʼminlash va tadbirkorlikni rivojlantirish boʻyicha 
Sayxunobod, Uychi, Zarbdor va Gʻijduvon 
tajribalari yoʻlga qoʻyilgan. Yigʻilish avvalida shu 
boradagi ishlarning natijadorligi koʻrib chiqildi.

Masalan, Sayxunobod tajribasi boʻyicha har 
bir mahallada 10 tadan mikroloyiha qilish vazifasi 
qoʻyilgan. Bu orqali respublikada jami 132 mingta 
mikroloyiha ishga tushirilib, 242 ming kishining 
bandligi taʼminlangan. Lekin 26 ta tumandagi 46 
ta mahallada bu ishlar sust ketmoqda.

Uychi tajribasi asosida banklar mijozi bilan 
ishlab, respublika boʻyicha 500 mingta yangi ish 
joyi ochilgan. Ammo 15 ta tuman va shaharda 
natija yetarli emas.

Gʻijduvon tajribasi mingta mahallada koʻp 
qavatli sanoat binolari tashkil etishga, Zarbdor 
tajribasi joylarda drayver loyihalar qilishga 
qaratilgan.

Ushbu 4 ta tuman tajribasi davlat siyosati ekani 
taʼkidlanib, ularni bajarishda sustkashlikka yoʻl 
qoʻygan rahbarlarga qattiq chora koʻrilishi haqida 
ogohlantirildi. Umuman, tajribalarning har biri 
boʻyicha masʼullarga aniq “KPI” belgilanib, ijrosi 
ustidan qatʼiy soʻrov boʻlishi taʼkidlandi.

Yigʻilish kun tartibidagi asosiy mavzu 
Buxoro viloyati misolida tadbirkorlarga koʻproq 
sharoit yaratish, har bir tumanni ixtisoslashtirish, 
energiyadan oqilona foydalanish haqida boʻldi. 
Yigʻilishda hukumat aʼzolari, iqtisodiyot 
tarmoqlari rahbarlari va boshqa viloyatlar 
hokimlari ham ishtirok etdi. 

Shu yil 31-may — 1-iyun kunlari davlatimiz 
rahbari Buxoro viloyatida boʻlgan edi. Tashrifdan 

soʻng hududga 1,4 trillion soʻm ajratildi. Bugun 
tadbirkorlikka qoʻshimcha 60 million dollar, 
infratuzilmaga 40 million dollar ajratish boʻyicha 
qaror imzolandi.

Yigʻilishda Buxorodagi imkoniyatlar beshta 
yoʻnalishga boʻlib tahlil qilindi hamda vazifalar 
belgilandi.

Shulardan birinchisi bu — xizmatlarni 
rivojlantirish.

Viloyatda 584 ta mehmon uylari, 122 ta umumiy 
ovqatlanish, 18,5 mingta savdo, 30 ta salomatlik 
va fitnes markazlari bor. Buxoroning taomlari 
mashhur, lekin har ming kishiga toʻgʻri keladigan 
oshxona va restoranlar soni Samarqanddagidan 10 
karra kam. 103 ta loyiha tashkiloti, 2 ming 372 ta 
qurilish tashkiloti ham toʻliq ishga solinmayapti. 
Hududlarning master rejasini ishlab chiqib, savdo 
va servis shoxobchalarini joylashtirish mumkin.

Shu bois, Buxorodagi 62 ta massiv va 54 
ta koʻchada xizmatlarni rivojlantirish boʻyicha 
qaror qabul qilindi. Ularning biri ovqatlanish, 
ikkinchisi salomatlik, boshqalari mehmonxona, 
hunarmandchilik, savdo va xizmatlarga 
ixtisoslashtiriladi. Jami 4 mingta tadbirkorlik 
tashkil qilinib, 6 ming aholining bandligi 
taʼminlanadi.

Davlatimiz rahbari sanoat zonalarida yer 
ajratishni yengillashtirish, bunga xizmat 
koʻrsatishni ham qoʻshish taklifini qoʻllab-
quvvatladi. Bundan buyon servis joylarini 
sotib olish uchun alohida kredit turi — “xizmat 
ipotekasi” yoʻlga qoʻyilishi maʼlum qilindi.

Oʻzbekiston Respublikasi
          Prezidenti                  SH. MIRZIYOYEV

Toshkent shahri,
2024-yil 12-avgust

Prezident Shavkat Mirziyoyev raisligida 
12-avgust kuni tumanlarni iqtisodiy rivojlantirish, 

muqobil energiya manbalarini joriy etish hamda sanoat korxonalari 
uchun jozibador sharoitlar yaratish chora-tadbirlari boʻyicha 

videoselektor yigʻilishi oʻtkazildi.

Davomi 2-betda

Ochigʻi, bunday quvvatga ega boʻlish oson emas. Dunyo 
cheksiz raqobat maydoni. Unda oʻz oʻrniga ega boʻlish uchun 
mamlakat har jihatdan chiniqqan boʻlishi kerak. Bu xuddi 
sportchining hayot tarziga oʻxshaydi. Ular tinimsiz mashq 
qiladi. Yeb-ichishidan tortib, uyqusigacha aniq reja asosida 
bajaradi. Ana shunday qatʼiy kun tartibi sabab inson jismonan 
chiniqadi. Natijaga erishadi. Yutuqlar esa mamlakatdagi ichki 

intizomni, tanlangan yoʻldan qatʼiy qadam bilan olgʻa borish 
qay darajada ekanini koʻrsatadi. Parijda boʻlib oʻtgan XXXIII 
yozgi Olimpiya oʻyinlarining gʻolib va sovrindorlarini kutib 
olish jarayonida koʻngildan shu kabi oʻylar oʻtdi. 

Buyuk o‘zbek yo‘li
Xalqimizda “Soʻzi suvni kesadi”, degan gap bor. Shu orqali tengsiz kuch va 
qudratga ishora qilinadi. Yangi Oʻzbekiston ham xalqaro maydonda soʻzi bilan suvni 
ikkiga boʻla oladigan quvvatga ega boʻlib bormoqda. Buni mamlakatimiz erishayotgan 
koʻplab yutuqlarda, ilgari surayotgan tashabbuslari dunyo hamjamiyati tomonidan 
iliq kutib olinayotganida ham koʻrish mumkin. 

ZarrabinYangi rukn:

YANGI O‘ZBEKISTONNING 
CHINAKAM QAHRAMONLARI
Sportchi yoshlarimiz nimaga qodir ekanini butun dunyoga koʻrsatdi

Aholi turmush darajasini oshirishga 
qaratilgan chora-tadbirlar koʻlamini 
kengaytirish, fuqarolarning daromadlarini 
izchil oshirib borish siyosatini davom ettirish 
hamda ularning ijtimoiy muhofazasini 
kuchaytirish, shuningdek, pedagog va 
tibbiyot xodimlari mehnatini qoʻshimcha 
ragʻbatlantirish maqsadida:

1. 2024-yil 1-sentabrdan boshlab 
pensiyalar va nafaqalar miqdori 15 foizga 
oshirilsin. Bunda:

pensiyani hisoblashning bazaviy  
miqdori — oyiga 428 000 soʻm etib;

yoshga doir eng kam pensiya miqdori — 
oyiga 834 000 soʻm etib;

nogironlik pensiyalarining eng kam 
miqdori — oyiga 920 000 soʻm etib;

fuqarolarga toʻlanadigan boshqa 
pensiyalar va nafaqalar miqdorlari 
ilovaga muvofiq belgilansin.

2. 2024-yil 1-oktabrdan boshlab:
budjet tashkilotlarida ishlovchi tibbiyot 

xodimlari, shuningdek, maktabgacha, 
umumtaʼlim, oʻrta maxsus, professional 
va maktabdan tashqari taʼlim muassasalari 
va tashkilotlari, “Muruvvat” internat 
uylari, “Mehribonlik” va Bolalar uylari, 
bolalar sanatoriyalarida ishlovchi pedagog 
xodimlarning ish haqi miqdori — 15 

foizga oshirilsin;
budjet tashkilotlari xodimlarining ish 

haqi miqdori — 10 foizga oshirilsin, 
mazkur bandning ikkinchi xatboshisida 
nazarda tutilgan xodimlar bundan 
mustasno;

mehnatga haq toʻlashning eng kam miqdori 
— oyiga 1 155 000 soʻm etib belgilansin;

bazaviy hisoblash miqdori — 375 000 

soʻm etib belgilansin.
3. Budjet tashkilotlari xodimlarining ish 

haqlari, pensiyalar va nafaqalar miqdori 
oshirilishi bilan bogʻliq xarajatlar Oʻzbekiston 
Respublikasi Davlat budjeti hamda Iqtisodiyot 
va moliya vazirligi huzuridagi byudjetdan 
tashqari Pensiya jamgʻarmasi mablagʻlari 
hisobidan qoplansin.

4. Ish beruvchilarga ish haqi miqdorini 
qonunchilik hujjatlarida belgilangan mehnatga 
haq toʻlashning eng kam miqdoridan kam 
boʻlmagan holda toʻlashni taʼminlab, ish haqi 
miqdorini mehnatga haq toʻlashning eng kam 
miqdoriga muvofiq oshirish tavsiya etilsin.

5. Iqtisodiyot va moliya vazirligi 
Oʻzbekiston Milliy axborot agentligi, 
Oʻzbekiston Milliy teleradiokompaniyasi 
hamda Axborot va ommaviy 
kommunikatsiyalar agentligi bilan birgalikda 
ushbu Farmonning maqsadi, vazifalari va 
undan kutilayotgan natijalarni ommaviy 
axborot vositalari, internet va ijtimoiy 
tarmoqlarda keng yoritish ishlarini tashkil 
qilsin.

6. Mazkur Farmonning ijrosini taʼminlash 
uchun masʼul va shaxsiy javobgar etib Bosh 
vazir oʻrinbosari J.A.Qoʻchqorov belgilansin.

Farmon ijrosini muhokama qilib borish, 
ijro uchun masʼul tashkilotlar faoliyatini 
muvofiqlashtirish va nazorat qilish 
Oʻzbekiston Respublikasi Bosh vaziri 
A.N.Aripov zimmasiga yuklansin.

Bizga shunday sharoit va imkoniyatlar yaratib berildiki, gʻalaba qilmasak boʻlmasdi. 
Bu yelkamizga ulkan maqsad va vazifalar yukladi. Uni munosib ado etishga intildik 

va oʻylaymanki, koʻzlangan marrani zabt eta oldik.

Yurtimga xizmat qilayotganimdan 
FAXRLANAMAN AYOLLARGA EʼTIBOR 

SAMARASI

Yigʻilishda energiyadan oqilona foydalanish 
masalasiga alohida eʼtibor qaratildi. Buxoroda 900 
million kilovatt elektr va 400 million kub metr gazni 
iqtisod qilish imkoni borligi qayd etildi. Bu — umumiy 
isteʼmolning 20 foiziga teng. Jumladan, 42 ta yirik 
korxonada uskunalarni yangilab, 25 foizgacha elektr va 
gazni iqtisod qilish mumkin.

Eng katta isteʼmolchi — “Amu-Buxoro kanali”. 
Nasoslarni yangilash natijasida yiliga 200 million 
kilovatt yoki 204 milliard soʻm iqtisod qilinmoqda. 
Lekin bu kam. 

Nasos stansiyalari hududida 100 megavattli 
quyosh stansiyasi va 100 megavattli saqlash tizimi 
oʻrnatilsa, umumiy tarmoqdan olinadigan elektrni 25 
foiz kamaytirish, kunlik oʻrtacha tarifni 12,5 foizga 
pasaytirish mumkinligi koʻrsatib oʻtildi.

Shuningdek, 200 ming koʻchmas mulk binosida 
kamida 3 kilovattli quyosh paneli oʻrnatib, 600 
megavatt quvvat yaratish imkoni bor. Bu bilan viloyat 
elektr isteʼmoli yana 20 foiz iqtisod boʻladi.

Shu bois, Energetika vazirligi, viloyat va tuman 
mutasaddilariga yil yakunigacha 4 mingta inshootda 
quyosh panellari oʻrnatish vazifasi qoʻyildi. Buning 
uchun ularni sotib olish imkoniyatlarini kengaytirish 
zarurligi aytildi.

Xususiy sektorni keng jalb qilgan holda, aholiga 
suyultirilgan gazni oʻz vaqtida yetkazib berish choralari 
belgilandi.

Buxoro viloyatida 3 ta yirik gaz-kimyo majmuasi, 
10 ta quyosh va shamol stansiyasi qurilyapti. Ularda 
1 milliard dollarlik ehtiyot qismga ehtiyoj bor. Lekin 
koʻp klaster va korxonalar bir xil mahsulot ishlab 
chiqarib, yangisini yaratish ustida ishlamayapti.

Viloyatda 1,5 million tonna meva-sabzavot tay-
yorlanadi. Bu — Buxoro ehtiyojidan 2 barobar 
koʻp. Lekin ularning atigi 11 foizi qayta ishlanadi, 
30 foizi tashishda isrof boʻlmoqda. Viloyatning 4 ta 

kichik agrologistika markazi quvvati 66 ming tonna 
mahsulotni qayta ishlashga yetadi, xolos.

Shu bois, Prezident har bir tumanni sanoat 
tarmoqlariga ixtisoslashtirish zarurligini taʼkidladi.

Masalan, Jondor tumanida uy tekstili boʻyicha 
3 mingga yaqin xotin-qizlarda yetarli tajriba bor. 
Vobkent tumanida voyish usulida uzum, gul va koʻchat 
yetishtirish yoʻlga qoʻyilgan. Buxoro tumanida 27 
ming tonna meva-sabzavotni qayta ishlash quvvatiga 
ega yangi korxona ishga tushgan.

Shu kabi har bir tuman ixtisoslashuvidan kelib 
chiqib, xomashyo, infratuzilma, kadr va bozor 
masalalarini qamrab olgan dastur ishlab chiqish 
vazifasi qoʻyildi. 

Bu reja va maqsadlarning roʻyobi uchun 
professional kadrlar zarur. Lekin koʻp hollarda kasbga 
oʻqitish mehnat bozoridagi talab va yoshlarning 
qiziqishini hisobga olmasdan, mavjud oʻqituvchilar 
doirasida amalga oshirilyapti. Yoshlarning atigi 2 foizi 
dual taʼlim shaklida oʻqitiladi, viloyatdagi 30 ming 
korxonadan 350 tasi bilan hamkorlik yoʻlga qoʻyilgan, 
xolos. Oqibatda quvvati 28 ming oʻquvchi boʻlgan 
kollej va texnikumlarga qabul 50 foizga yetmaydi.

Shuning uchun endi quvvatidan toʻliq 
foydalanmayotgan oʻquv binolari va xonalari 
tadbirkorlarga toʻgʻridan-toʻgʻri ijaraga beriladi. 
Tushgan mablagʻlar binolarni taʼmirlash va uskunalar 
xarid qilishga sarflanadi. Yagona shart — bu yerda 
yoshlarni kasbga oʻqitib, ishli qilish ekani taʼkidlandi.

Hududlarda ish yurishiga eng katta toʻsiq — tuman 
tashkilotlaridagi oʻziboʻlarchilik kayfiyati. Xodimlarga 
“KPI” belgilanmagan, raqamlashtirish chala, 
yangiliklarga oʻqitish yoʻq. Shu bois, vazirliklarga oʻz 
tizimida metodologiya, reglament va raqamlashtirishni 
tartibga solish boʻyicha koʻrsatmalar berildi.

Yigʻilishda Buxoro viloyati va tumanlar hokimlari, 
soha va tarmoqlar rahbarlarining axboroti eshitildi.

OʻzA

Boshlanishi 1-betda

Bir tarafdan Markaziy Osiyo tabiiy boyliklarga 
boy mintaqa. U muhim transport yoʻlaklari 
chorrahasida joylashgan, eng yosh mintaqalardan 
biri. Masalan, hozirgi vaqtda Markaziy Osiyodagi 
aholining oʻrtacha yoshi 30 ga ham yetmaydi. 
Aniqroq aytadigan boʻlsak — 28 yosh. Ayni vaqtda 
Shimoliy Amerikada bu raqamlar 41 dan oshadi. 
Yevropada hatto 50 yoshga yaqinlashadi. Albatta, bu 
Markaziy Osiyoning bugungi dunyodagi roli tobora 
ortishini taʼminlamoqda.

Markaziy Osiyoning taqdiri Oʻzbekiston va 
Qozogʻiston oʻrtasidagi munosabatlarga nihoyatda 
bogʻliqdir. Shu ikki mamlakatning munosabatlari 80 
million aholiga ega butun bir mintaqa qaysi yoʻldan 
borishini belgilab beradi. Koʻp yillar mobaynida 
oʻzbek — qozoq munosabatlarini ijobiy baholay 
olmaganmiz. 

2016-yilgacha boʻlgan davrda ikki tomonlama 
munosabatlarga nosogʻlom raqobat xalaqit berardi, 
masala kimning tashabbuslari xalqaro hamjamiyatlar 
tomonidan qoʻllab-quvvatlanyapti, kim birinchi, kim 
ikkinchi kabi savollarga taqalib qolgan edi va bu ikki 
tomonlama munosabatlarni rivojlantirish, hamkorlikni 
kengaytirishga imkon bermasdi.

Oʻzaro savdo ham sunʼiy ravishda nihoyatda 
past darajada ushlab turilgan. Aytaylik, oʻsha paytda 
Qozogʻiston dunyodagi eng yirik don mahsulotlari 
ishlab chiqaruvchi mamlakatlardan biri edi. 
Oʻzbekiston rasmiy vakillari esa Qozogʻistondan bir 

TUMANLARNI IQTISODIY 
RIVOJLANTIRISH VA AHOLI 

DAROMADINI OSHIRISH CHORALARI 
MUHOKAMA QILINDI

PARLAMENTLARARO FORUM

Nuqtayi nazar

IKKI TOMONLAMA MUNOSABATLARNI 
KENGAYTIRISH VA MUSTAHKAMLASHGA 

KATTA TURTKI BERADI

Davlatimiz rahbarining Qozogʻistonga 
davlat tashrifi nafaqat ikki xalq, ikki 
davlatni yanada yaqinlashtirish uchun 
muhim tarixiy ahamiyatga ega, balki bu 
butun mintaqamiz, Markaziy Osiyoning 
dunyoda tutgan oʻrni, roli tobora ortib 
borayotganini namoyon etdi.

kilogramm ham don olmaymiz, deb gʻururlanib yurardi 
va don mahsulotlarini uzoq oʻlkalardan ortiqcha 
transport xarajatlari tufayli qimmat narxda olib kelardi. 
Natijada aholimiz qimmat narxda don mahsulotlari 
sotib olish yoki Qozogʻistonda ishlab chiqarilgan don 
mahsulotlarini xufiyona yoʻllar bilan yurtimizga olib 
kelishga majbur boʻlardi.

2016-yildan keyin Prezidentimiz tashabbusi bilan 
ishlab chiqilgan va uning rahbarligida yuritilayotgan 
yangilangan tashqi siyosat diplomatiyasi tufayli 
bunday nosogʻlom vaziyatga qisqa davrda batamom 
barham berildi. Biz koʻrib turibmizki, hozirgi vaqtda 
oʻzbek va qozoq xalqlari oʻrtasidagi munosabatlar eng 
yuqori pogʻonaga yetdi.

Mana, tashrif doirasida Davlatlararo oliy kengash 
majlisining birinchi yigʻilishi boʻlib oʻtdi. Bu ikki 
tomonlama munosabatlarning eng yuqori choʻqqisidir. 
Oʻtgan yili Qozogʻiston Prezidentining Oʻzbekistonga 
tashrifi vaqtida erishilgan strategik hamkorlik, yaʼni 
ittifoqchilik munosabatlariga oid hujjat imzolanishi 
bunga poydevor qoʻygandi.

Ostonada boʻlib oʻtgan Davlatlararo oliy kengash 
majlisi aynan shuning mevasidir. Bu, albatta, 
ikki tomonlama munosabatlarimizda salohiyat va 
imkoniyatlar kengligini koʻrsatib bermoqda.

Mamlakatlarimiz oʻrtasida oʻzaro ishonch ortib 
bormoqda. Jumladan, ikki tomonlama parlamentlar 
forumini tashkil etish toʻgʻrisidagi qaror qabul qilindi 
va kelishuvga erishildi.

Parlamentlararo forum taʼsis etilishi ikki tomonlama 
munosabatlar uchun qanchalik muhim, degan savol 
tugʻilishi mumkin. Bugungi kunda, umuman, butun 
dunyoda parlamentlarning oʻrni tobora ortib bormoqda. 
Parlamentlar ikki tomonlama munosabatlarning 
huquqiy poydevori, yaʼni ularning meʼyoriy 
hujjatlarini ishlab chiqishga bevosita masʼuldir. Agar 
bugungi kunda savdoni rivojlantirmoqchi boʻlsak, 
taʼlim, madaniyat sohasida, bevosita hududlar orasida 
hamkorligimizni yanada kengaytirish muhim boʻlsa, 
albatta, buning uchun parlament imkoniyatlaridan 
foydalanmogʻimiz lozim.

Mana shunday forum taʼsis etilishi, soʻzsiz, 
ikki tomonlama munosabatlarimizni kengaytirish, 
mustahkamlashga katta turtki beradi va bu, shubhasiz, 
tarixiy voqea boʻladi.

Sodiq SAFOYEV,
Oʻzbekiston Respublikasi 
Oliy Majlisi Senati Raisining birinchi 
oʻrinbosari

Farzandimiz ikki karra Olimpiada 
chempioni boʻlib, butun dunyoga 
Oʻzbekiston oʻgʻlonlarining kuch-qudratini 
koʻrsatdi. Bu gʻalaba oʻz-oʻzidan qoʻlga 
kiritilmadi. Eng avvalo, bu yutuqlar zamirida 
davlatimiz rahbarining sportchilar uchun 
yaratib bergan sharoitlari bor deb oʻylayman.

Bu gʻalaba birgina bizning emas, 
butun millatimizning gʻalabasi. Yutuqqa 
erishishning oʻzi boʻlgani yoʻq. Hasanboyni 
5 yoshidan boshlab, Kulla qishlogʻidagi 

Shukuh

Har bir insonning hayotdagi maqsadi 
yaxshi nom va iz qoldirish boʻlsa 
kerak. Bugun Vatanimiz shaʼnini jahon 
arenalarida munosib himoya qilib, 
bayrogʻimizni baland koʻtara olganimdan 
faxrlanaman. 

Avvalo, bu faqat bizning emas, barcha 
yurtdoshlarimizning gʻalabasi. Xalqimiz 
bildirgan ishonchni oqlab, davlatimiz 
rahbari oldida yuzimiz yorugʻ boʻldi. Eng 
muhimi, boks boʻyicha yettita vaznda 
beshta Olimpiada chempioni — bu natijani 
hali hech bir davlat sportchilari uddalay 
olmagan. U yerda xuddi yurtimizdagi 
ringga chiqqandek boʻldik. Chunki 
muxlislar bizga shunday muhit yaratib 

Oʻylaymanki, gʻalaba bilan 
yurtimizda ayollarga qaratilayotgan 
eʼtiborning qanchalik yuksak ekani 
isbotlandi. Albatta, bunga erishish oson 
kechgani yoʻq. Ana shu mashaqqatli 
yoʻlda davlatimiz tomonidan yaratilgan 
imkoniyat, yaqinlarim koʻmagiga 
tayandim. Shuncha mehnat oʻz samarasini 
berdi, Oʻzbekistonda ayollarga katta yoʻl 
ochadigan medalni qoʻlga kiritdim. 

Har doim oldimga maqsad qoʻyganman 
— qanday ish boshlashimdan qatʼi nazar, 
uni yakuniga yetkazaman. Menimcha, 
har bir inson oʻz ishini sevib bajarishi 
kerak. Bu yoʻldagi qiyinchiliklarni bosib 
oʻtishda shu jihat juda muhim. 

Davlatimiz rahbari Tokio 
olimpiadasidagi magʻlubiyatimga 
qaramay, meni “Kelajak bunyodkori” 
medali bilan taqdirlagandi. Oʻsha 
vaqtda oʻz-oʻzimga Prezidentimiz 
menga bildirgan ishonchni oqlab, 
sportda oʻzimning yoʻnalishimda yangi 
kelajakni bunyod qilaman deb vaʼda 
bergandim.

Bu marraga erishishimizga xalqimizning 
duosi, ularning bizga bildirgan ishonchi 
sabab boʻldi. Shu bilan birga, ota-onamning 
bergan tarbiyasi, murabbiylarimizning 
toʻgʻri yoʻl-yoʻriq koʻrsatgani foyda berdi. 

Turli davlatlardan oʻz Vatanining 
shaʼnini yelkasiga olib, maydontalab 
boʻlgan sportchilar ichidan boks boʻyicha 
birinchi oʻrinni oldik. Bu tarixiy gʻalaba 
bizga gʻurur bagʻishladi. Ayni dam shu yurt 
farzandi ekanimizdan faxrlandik. Boisi, 
boshqa davlatda sportga bunchalik eʼtibor 
qaratilmaydi.

Bu musobaqada biz butun dunyoga 
turkiy davlatlarning, qardosh qoʻshni 
xalqlar bilan ahilligimizni namoyish 
qila oldik. Oʻz vaznim toifasida finalda 
qirgʻizistonlik Munarbek Seyitbek oʻgʻli 
bilan tushdim. Bunga ham qaysidir 

Har bir ota-ona uchun farzandining 
kamolini, yutugʻini koʻrish katta baxt. 
Ayniqsa, jahon arenasida Vatan shaʼnini 
himoya qilib, davlat bayrogʻini baland 
koʻtargan farzandning ota-onasi boʻlish.

Yaxshi eslayman, kichikligida 
yonimga kelib, “Menga Bryus Lining 
kassetasini olib kelib bering”, dedi. Shu 
tariqa oʻgʻlim Bryus Li filmlarining 
ashaddiy muxlisiga aylandi. Kinodagi 
harakatlarni uyda qaytarishga harakat 
qila boshlaganidan soʻng taekvondoga 
berishga qaror qildim.

Oʻgʻlim 6 yoshga toʻlganida 
murabbiy Pavel Xan qoʻliga topshirdim. 
Oʻgʻlimning bu gʻalabalari zamirida 
murabbiyining xizmatini alohida 
taʼkidlashim kerak. Chunki Ulugʻbek 
futbolni ham yaxshi oʻynardi. Oʻzim 
ham futbolga qiziqqanim bois, uni 
futbolchi qilmoqchi ham boʻlganman. 
Bundan xabar topgan murabbiyi 
yonimga keldi va “Siz mening yuragimni 
olib qoʻyyapsiz. Ulugʻbek chempion 
boʻladi. Agar uni mashgʻulotlarga 
olib borishni istamasangiz, men oʻzim 
kelib, uni olib ketib yuraman”, deb 
aytdi. Shundan soʻng murabbiyi bilan 
taekvondo boʻyicha jiddiy shugʻullana 
boshladi.

2014-yilda Ulugʻbek oʻsmirlar 
oʻrtasida Oʻzbekiston chempionatida 

Bahodir JALOLOV,
Ikki karra Olimpiya oʻyinlari 
chempioni

Diyora KELDIYOROVA, 
Olimpiya oʻyinlari chempioni

BIZNI PARIJ 
ARENALARI HIS QILDI

BU GʻALABA XALQIMIZNIKI!

“ULUGʻBEK CHEMPION BOʻLADI”

berdi. Ularning qoʻllab-quvvatlashi kuch-
gʻayrat bagʻishladi.

Bu yutuqlarimiz zamirida, eng av-
valo, tinchlik atalmish neʼmat yotib-
di deb oʻylayman. Bugun dunyoning 
turli mintaqalarida sodir boʻlayotgan 
jarayonlarga hammamiz guvoh boʻlib 
turibmiz. Mana shunday murakkab 
vaziyatda mustaqil Vatanimizda biz, 
sportchilarga yaratib berilayotgan 
imkoniyat va eʼtibor yutuqlarimizga 
zamin boʻlyapti. Bu medalni mustaqil-
ligimizning 33 yilligiga bagʻishlay-
man.

Bizga shunday sharoit va imkoniyatlar 
yaratib berildiki, gʻalaba qilmasak 
boʻlmasdi. Bu yelkamizga ulkan maqsad 
va vazifalar yukladi. Uni munosib ado 
etishga intildik va oʻylaymanki, koʻzlangan 
marrani zabt eta oldik. 

Prezidentimiz qarori bilan tashkil 
etilgan mahorat maktabida ham yurtimiz 
shaʼnini jahon arenalarida munosib himoya 
qiladigan sportchilar yetishib chiqadi va 
shu orqali bildirilgan ishonchni oqlaymiz. 
2023-yilda maktab tarbiyalanuvchilari 
xalqaro va respublika musobaqalarida 26 
oltin, 18 kumush, 15 bronza medalni qoʻlga 
kiritdi. Oldinda yana musobaqalar koʻp. 
Yosh bokschilarimizdan katta natijalar 
kutsak boʻladi. 

Havaskor boksdagi faoliyatim 
yakunlandi. Maqsad — professional 
boksda mutlaq jahon chempioni boʻlish. 
Shu maqsad yoʻlida tinimsiz mehnat 
qilamiz va nasib etsa, koʻzlangan marrani 
zabt etamiz.

Mana, bugun maqsadimga yetib, 
davlatimiz rahbarining ishonchini 
oqladim. Jahonda hech bir davlatda 
biz kabi ayol sportchilarga eʼtibor 
qaratilmaydi. Ayniqsa, xalqaro 
musobaqalarda qatnashganimda ular 
bizga hayrat va havas bilan qaraydi.

Kelgusida yana Olimpiada choʻqqisiga 
chiqib, yangi zafarlarni yurtimizga olib 
kelish niyatim bor.

Abdumalik XALOKOV, 
Olimpiya oʻyinlari chempioni

maʼnoda qardosh xalq bilan bir-birimizni 
qoʻllab-quvvatlaganimiz sabab boʻldi.

Bir soʻz bilan aytganda, Parij arenalari 
biz, sportchilarning zafarlari ortidan yangi 
Oʻzbekistonning yoshlari qanday kuchga 
ega ekanini his qildi.

karate va kikboksing toʻgaraklariga 
berdik. Qisqa fursatda oʻziga boʻlgan 
ishonchi yuqori boʻlgani bois, tuman, 
viloyat musobaqalarida qatnashib, yuqori 
natijalarni egalladi.

Uning sportga qiziqishida buvisining 
xizmati katta. Hatto ustozi u endi 
mashgʻulotlarni maxsus maktablarda 
davom ettirishi kerakligini aytganda, 
Hasanboyning qoʻlidan yetaklab, Andijon 
olimpiya zaxiralari kollejining bolalar 
sport boʻlimiga olib borgan. Oʻsha vaqtda 
12 yoshda edi. 

U har kuni tinimsiz mehnat qilardi. Shu 
orqali katta maqsadlar sari intilardi. Bora-
bora mehnatlari oʻz samarasini berdi — 
bolalar oʻrtasida Oʻzbekiston chempioni 
boʻldi. Shundan soʻng Osiyo oʻyinlari 
va Butunjahon universiadasi va boshqa 
turnirlarda gʻoliblikni qoʻlga kiritdi.

Rio-de-Janeyrodagi gʻalabasidan soʻng 
ham boksni tashlamadi. U Olimpiadada 
ikkinchi bor shohsupani egallash niyatini 
mahkam tutdi. Mana, niyati xolis ekan, bu 
marrani ham zabt etdi.

Bugun farzandimning bu zafarlari 
davlatimiz rahbarining yaratib bergan 
shart-sharoiti, murabbiylarning bergan 
taʼlimi, barcha yurtdoshlarimizning 
qoʻllab-quvvatlashi, ularning duolari 
evaziga deb oʻylayman.

Dilnozaxon DOʻSMATOVA,
Ikki karra Olimpiya 
oʻyinlari chempioni 
Hasanboy Doʻsmatovning onasi

gʻoliblikni qoʻlga kiritdi. 2018-yil 
Tunisda oʻtgan oʻsmirlar oʻrtasidagi 
Jahon chempionatida uchinchi 
oʻrinni egalladi. 2019-yil Iordaniyada 
oʻtgan oʻsmirlar oʻrtasidagi Osiyo 
chempionatida oltin medalni qoʻlga 
kiritdi. Soʻng Tokioda boʻlib oʻtgan 
Olimpiadada yurtimiz shaʼnini munosib 
himoya qildi.

Fransiyaga ketishda ham u menga 
qatʼiy qilib: “Xudo xohlasa, Fransiyada 
davlatimiz bayrogʻini balandga 
koʻtaraman”, dedi. Uning maqsadi 
aniq edi: 68 kilogramm vazn toifasida 
ikkinchi bor Olimpiada oltin medalini 
qoʻlga kiritib, yurtimiz sporti tarixida 
yangi sahifa ochmoqni koʻzlagandi…

Oʻgʻlimning bu natijaga erishganidan 
gʻururlanaman. Butun xalqimizga 
qoʻllab-quvvatlagani uchun minnatdorlik 
bildiraman.

Ismatilla RASHITOV,
Ikki karra Olimpiya 
oʻyinlari chempioni
Ulugʻbek Rashitovning otasi

QR-KOD ORQALI VIDEOGA OʻTING.

“Yangi Oʻzbekiston” muxbiri
Sardor TOLLIBOYEV yozib oldi.



YANGI O‘ZBEKISTON 3
2024-yil 13-avgust, 161-son

Oʻzbekiston Olimpiya oʻyinlari tarixida yangi 
rekord natija — 8 ta OLTIN, 2 ta  KUMUSH, 3 
ta BRONZA medalni qoʻlga kiritgan muzaffar 
sportchilarimiz yurtimizga qaytib keldi. Ularni 
Toshkent xalqaro aeroportida davlat va jamoat 
arboblari, sportchilarning ota-onalari, keng 
jamoatchilik tantanali kutib oldi. Tadbirda 
Oʻzbekiston Respublikasi Bosh vaziri Abdulla 
Aripov, Oʻzbekiston Respublikasi Oliy Majlisi 
Senati raisi Tanzila Norboyeva yurtimizda 
sportga, umuman, yosh avlod taʼlim-tarbiyasiga 
qaratilayotgan eʼtibor, erishilayotgan yutuqlar 
haqida fikr bildirdi. Xalqaro sport olamida 
yangi sahifa ochgan olimpiyachilarimizni 
yuksak gʻalaba bilan tabrikladi. Tabrik va 
samimiy tilaklar sheʼrga aylandi. Oʻzbekiston 
Yozuvchilar uyushmasi raisi, Oʻzbekiston xalq 
shoiri Sirojiddin Sayyid gʻoliblarga bagʻishlab 
sheʼr oʻqidi.

Soʻng Parijdagi Olimpiya oʻyinlari gʻolib 
va sovrindorlariga Prezident sovgʻalari — 
“Chevrolet Tahoe”, “BYD Song Plus Champion 
(605 km, Flagship)” va “BYD Song Plus 
Champion (150 km, Flagship) avtomobillari, 
xonadon kalitlari va pul mukofotlari topshirildi.

Taʼkidlash kerak, sportchilarimizning tarixiy 
gʻalabasi yutugʻi nafaqat yurtdoshlarimiz, balki 
butun Markaziy Osiyo mintaqasi, qardosh 
xalqlar orasida keng nishonlandi.

Shuning oʻziyoq qisqa vaqtda Oʻzbekiston 
xalqaro maydonda oʻzining ijobiy imiji bilan 
boshqalarda iliq taassurot qoldirishga uringanini 
anglatadi. Bu xususda avvalgi maqolalarimizda 
ham aytgan edik. Koʻngilda yigʻilgan, 
mulohazaga undaydigan yana fikrlar borki, 
ular haqida bir oz keyin toʻxtalamiz. Hozir 
sportchilarimiz qoʻlga kiritgan yutuq haqida 
fikrlashsak... 

Aslida, sportchilarimiz erishgan ishonchli 
gʻalabalar, yangilangan Olimpiada rekordi har 
qancha tahsinga, eʼtirofu eʼzozga sazovor. Axir 
oʻzingiz oʻylang, dunyoning deyarli barcha 
— qariyb 210 ga yaqin davlatlari vakillari 
qatnashgan musobaqada sportchilarimiz yuksak 
matonat, mahorat va iroda koʻrsatdi. Natijada 
dunyoda 13-OʻRIN, Osiyoda 4-OʻRIN, 
turkiy, musulmon va MDH davlatlari orasida 
1-OʻRINNI egalladi. Boshqacha aytganda, 
Oʻzbekiston davlatlarning oʻziga xos kuch-
qudrati, taraqqiyot yoʻli, yorqin kelajagi 
namoyoni sifatida koʻriluvchi Olimpiadada 
medallar jamgʻarish boʻyicha “Top-15” talikka 
kirdi.

Bunday tarixiy natijaga osonlikcha, oʻz-
oʻzidan erishilmaydi, albatta. Buning uchun 
har tomonlama puxta tayyorgarlik talab etiladi. 
Xuddi Oʻzbekiston XXXIII yozgi Olimpiya 
oʻyinlariga tayyorgarlik koʻrgani kabi. 

Yodingizda boʻlsa, Prezidentimiz Shavkat 
Mirziyoyev bundan uch yil oldin, yana ham 
aniqroq aytganda, 2021-yil 13-avgust kuni 
Tokio shahrida oʻtkazilgan yozgi Olimpiya 
oʻyinlarida ishtirok etgan sportchilar, ularning 
ota-onalari va murabbiylari bilan uchrashuvda 
“Parijda boʻlib oʻtadigan navbatdagi yozgi 
Olimpiadaga 100 dan ziyod litsenziyani qoʻlga 
kiritish va medallar boʻyicha yetakchi 15 ta 
mamlakat qatoridan joy olish uchun hamma 
imkoniyatlarimiz bor”, degan edi. Bu ishonch, 
imkoniyat, taʼbir joiz boʻlsa, daʼvat “Parij — 
2024”da toʻla oqlandi. Muzaffar sportchilarimiz 
mamlakatimizda yangi Oʻzbekistonni barpo 
etish, Uchinchi Renessans poydevorini yaratish 

yoʻlida olib borilayotgan islohotlarning 
dastlabki samaralari oʻlaroq buni ortigʻi bilan 
uddaladi — dunyo boʻyicha 13-OʻRIN! Buni 
qarangki, oradan roppa-rosa 3 yil oʻtib, bir 
kun kam yoki koʻpi boʻlmagan holatda buni 
eslayotganimiz, Siz — aziz gazetxonlar bilan 
ulashayotganimizda ham bir hikmat bordek 
goʻyo. 

Bu uch yil sizu biz kabi insonlar uchun 
osongina oʻtib ketdi. Ammo mana shu natijaga 
erishish uchun mehnat qilganlar buning 
chinakam zahmatini yaxshi biladi, his etadi. 

Davlatimiz rahbari 3 yil oldin aytgan fikr 
ham shunchaki motivatsiya emasdi. Bu QATʼIY 
ISHONCH, oʻz oʻrnida, ENG TOʻGʻRI 
QAROR edi. Shu asosda 2021-yil 5-noyabrda 
Prezidentimizning “2024-yil Parij shahrida 
(Fransiya) boʻlib oʻtadigan XXXIII yozgi 
Olimpiya va XVII Paralimpiya oʻyinlariga 
Oʻzbekiston sportchilarini kompleks tayyorlash 
toʻgʻrisida”gi qarori qabul qilindi. 

Qarorga muvofiq, sport taʼlimi tizimini 
tubdan takomillashtirish va raqamlashtirish 
vazifasi qoʻyildi. Maqsad olimpiya dasturlariga 
kiritilgan sport turlari boʻyicha yuqori 
natijadorlikka erishish edi. Buning uchun 
olimpiya sportchilar zaxirasini yaratish, 
litsenziyalar sonini sezilarli darajada 
koʻpaytirish zarur edi. Hozirgi zamonda har bir 
sohani menejmentsiz tasavvur qilish mushkul. 
Shu bois, sport menejmentini takomillashtirish, 
har bir boʻgʻinni auditdan oʻtkazish va xalqaro 
standartlarga muvofiqlashtirish vazifasi 
qoʻyildi. Bir soʻz bilan aytganda, tashkiliy ishlar 
keragidan ham ziyod qilinmasa, natijaga erishib 
boʻlmasligi qatʼiy belgilandi. Shu yoʻsinda ish 
olib borildi. Bu ham xuddi sportchining hayotiga 
oʻxshaydi. Oldinda maʼlum muddat. Oʻsha vaqt 
ichida ixtiyoring oʻzingda boʻlmaydi. Faqat 
qatʼiy rejimga amal qilib, belgilangan vazifani 
bajarasan, oʻzbek pahlavoni boʻlgan Bahodir 
Jalolov kabi tinimsiz mashq qilasan, oʻrni 
kelsa, qarindoshlar toʻy-tomoshasidan ham, 
boshqa yigʻinlardan ham chetda qolasan. Shu 
tariqa butun kuning, oʻying, borligʻing sportga 
aylanadi. Oʻshandagina ringda raqiblar oldida 
shoshib qolmaysan, ishonch bilan gʻalaba 
qilasan. Nazarimizda, davlat ishlari ham bundan 
sira farq qilmaydi. Boringni tikib, diqqatingni 
butunlay shunga qaratmaguncha natija 
boʻlmaydi. Bugun mamlakatimiz erishayotgan 
yutuqlar zamirida ana shunday zahmatli mehnat 
bor. Birgina misol, Oʻzbekiston ijtimoiy davlat, 
degan tushunchani bosh qonunimizda belgilab 
oldik. Endi shunga munosib boʻlmoqchimiz 
va bu yoʻlda qatʼiy davom etyapmiz. Hozir 
bu borada qilingan ishlarni, qabul qilingan 
qonun hujjatlarini sanab oʻtirmoqchi emasmiz. 
Yaqinda Respublika ishchi guruhi bir ayol 
haqida lavha tayyorladi. Toʻrt muchasi sogʻ, 
ikki oʻgʻli xorijda tahsil olayotgan va muhimi, 
shu vaqtgacha muntazam ijtimoiy yordam olib 
kelgan, yana yordam soʻrayapti. Boqimandalik 
kayfiyatidagi bunday odamlarni oʻzgartirish 
loy haykalga jon kiritishday gap, aslida. Ammo 
mana shu yoʻldan borilyapti. Ularga davlat 
boqimandalarni koʻpaytirish emas, haqiqatan 
qiynalganlarga imkon, sharoit yaratib berishni 
zimmasiga olayotgani tushuntirilmoqda. 
Natijada haqiqatan muhtoj boʻlsa ham, birovdan 
yordam soʻramaydigan insonlarga koʻmak 
berilmoqda. Yaʼni mazkur sohada ajratilayotgan 
pullar oʻz egasini topib boryapti. 

Bunday ishlarni amalga oshirish uchun esa 
avval jamiyat hayoti puxta oʻrganildi. Xorij 
tajribasi mamlakat hayotiga moslashtirildi. 
Natijada oʻzimizgagina xos boʻlgan yangi yoʻl 

ochildi. Buni hayotimizdagi barcha jabhalarda 
koʻrish mumkin. Masalan, kelajakni belgilab 
beradigan taʼlim sohasi. Shu yil Zulfiya 
nomidagi davlat mukofotini olgan singlimiz 
Mohira Eshpoʻlatova taʼlimdagi islohotlarni oʻz 
hayoti misolida shunday izohlaydi: 

— Oldin ham Zulfiya mukofoti uchun hujjat 
topshirganman, nohaqliklarga duch kelib, 
koʻnglim qolgandi. Ammo oʻtgan yillardagi 
oʻzgarishlar sabab yana hujjat topshirishga 
qaror qildim. Menga mukofot berilishini 
aytish uchun telefon qilishganida avvaliga 
ishonmaganman. Keyin mulohaza qildim. Avval 
universitetga kirish qiyin edi. Poraxoʻrlik, 
tanish-bilishchilik kuchli edi. Aynan shu omil 
sabab imtiyoz taqdim etadigan davlat mukofoti 
uchun ham oʻshanday “raqobat” bor edi. Taʼlim 

isloh qilindi. Oʻqishga kirish osonlashdi. Oʻz-
oʻzidan Zulfiya mukofotini berishdagi adolat 
ham tiklandi. 

Mana shu fikrning oʻziyoq jamiyatdagi 
bitta oʻzgarish boshqa sohalarga ham sezilarli 
taʼsir koʻrsatishini, ayni paytda yoshlar taʼlim 
va tarbiyasiga ham katta eʼtibor berilganini 
anglatadi. Yuqorida takrorlaganimizdek, bunga 
erishish, natijalarni yanada yuksaltirish oson 
kechmaydi! 

Fikrimizni mulohazalarga sababchi boʻlgan 
sportchilarimiz misolida davom ettirsak. 
Bugungi tarixiy natijaga erishishda ham boshqa 
sohalarda boʻlgani kabi aniq reja tuzilgan edi. 
Yaʼni 2021-yildan boshlab nufuzli toʻrt yillikka 
har tomonlama puxta, kompleks tayyorgarlik 
koʻrildi. Nafaqat Parij Olimpiadasi, balki 
undan keyingilarida ham Oʻzbekistonning 
muvaffaqiyatli ishtirokini taʼminlash, eng 
asosiysi, iqtidorli yoshlarga oʻz salohiyatini 
namoyon etishi uchun zarur sharoitlarni yaratish 
maqsadida gimnastika boʻyicha Oksana 
Chusovitina hamda boks boʻyicha Bahodir 
Jalolov sport mahorati maktablari tashkil etildi. 
Negaki oqqan daryo yana oqishi, yangi marralar 
zabt etilishi kerak. 

Bu yil oʻzbekning Bahodiri professional 
boksga oʻtayotganini aytdi. Parijdagi musobaqa 
uning faoliyatidagi soʻnggi Olimpiada 
hisoblanadi. Davlat rahbari telefon orqali 
muloqot chogʻida Bahodirni tarixiy gʻalaba bilan 
qutlar ekan, “Parijda ham oltin olib kelishga 
vaʼda bergan eding, bugungi tarixiy zafaring shu 
vaʼdaga mos boʻldi. Katta-katta gʻalabalar hali 

oldimizda. Poytaxtimizda nomingga ochilgan 
boks boʻyicha sport mahorati maktabida yana 
yuzlab, minglab oʻzbek bahodirlari katta 
ringlarga tayyorlanishiga ishonaman”, dedi. 
Bunga javoban ikki karra Olimpiya chempioni 
Bahodir Jalolov sport maktabi oʻquvchilari 
allaqachon natija koʻrsata boshlaganini aytdi. 
Ha, natijalarga uzoq muddat uchun qilingan 
aniq rejalar asosida erishiladi. Bugun yangi 
Oʻzbekistonda Uchinchi Renessans poydevori 
qoʻyilmoqda. Buning uchun xuddi sportdagi 
kabi aniq va puxta reja ishlab chiqilgan.  

Davlatimiz rahbari shu yil 5-mart kuni 
Bahodir Jalolov maktabida yaratilgan 
sharoitlar bilan tanishar ekan, “Biz 
bu yilni Yoshlar va biznesni qoʻllab-
quvvatlash yili, deb eʼlon qildik. Har doim 

ham bu masalaga alohida eʼtibor qaratib, 
yoshlarga kerakli sharoitlarni yaratyapmiz. 
Ularning salohiyati, intilishi kuchli. Boks 
boʻyicha dunyoda yetakchilar qatoridamiz. 
Bu salohiyatni, iqtidorli yoshlarimizni 
rivojlantirish maqsadida shu maktabni 
tashkil etdik. Endi Bahodir Jalolov 
maktabi oʻz yoʻnalishida xuddi Prezident 
maktabidek namunaviy tizim boʻladi. 
Boks metodologiyasi, diyetologiyasi, 
tibbiyoti, psixologiyasi hududlardagi sport 
maktablarida ham rivojlantiriladi”, degandi. 

Darhaqiqat, Oʻzbekiston boks maktabi 
 dunyoda tengsiz. Buni sportchilarimiz Parij 
ring maydonlarida yana bir bor isbotladi:  
7 imkoniyatdan 5 ta OLTIN! 

Sportda natijalar ilmdagidan koʻra ertaroq 
namoyon boʻladi. Shu maʼnoda, Prezident 
va ijod maktablarining bugungi oʻquvchilari 
maʼlum vaqt oʻtishi bilan mamlakatning ilmiy 
salohiyatini sezilarli darajada oshirishiga shubha 
yoʻq. Chunki ular ham xuddi bokschilarimiz 
kabi kun tartibini faqat oʻqish va oʻrganishga 
bagʻishlagan. Buning uchun esa yetarli imkon 
va sharoit mavjud. Shunday ekan, natija ham 
oʻshanga yarasha boʻlishi tabiiy. Uchinchi 
Renessans poydevorining asosi shu kabi kichik 
koʻrinadigan, ammo ahamiyatli jihatlar bilan 
mustahkamlanmoqda. 

Shu oʻrinda kichik mulohaza. Jamiyatda 
qachon yuksalishga, ilm oʻrganib, dunyoga 
oʻzini koʻrsatishga ishtiyoq kuchayadi?! 
Qachonki, mamlakatda tinchlik hukm sursa. 
Birdamlik, ahillik, ishonch kabi tuygʻular 

barqaror boʻlsa. Oʻziga shukr, yurtimiz tinch 
va dunyo hamjamiyatini katta minbarlardan 
turib ahillikka chorlayapmiz. Shundan kelib 
chiqqan holda xalqaro aloqalarda koʻp 
qirrali va yuqori saviyali diplomatiya usulini 
tanlaganmiz. Yaʼni biz hech kimni dushman 
bilmaymiz. Biz bilan doʻstona munosabat 
oʻrnatmoqchi boʻlganlarga doim ochiqmiz. 
Ana shu ochiqlik bois, munosabatlarda 
muvozanatni saqlab turishning mashaqqatini 
esa sohaning ichidagilar, Diyora singlimiz 
kabi mashaqqatli mashqlarda chiniqqan 
shaxslar yaxshiroq his etadi. 

Demoqchimizki, bugungi ikki xil standartlar 
bilan siyosat yuritilayotgan global dunyoda 
oltin oraliqdagi doʻstlikni saqlab qolish oson 
emas! Oʻzbekiston ana shu ishni uddalay 
olyapti. Bu ham jamiyatdagi ertangi kunga 
ishonchga xizmat qilmoqda. Bundan tashqari, 
ichki siyosatda ham xalqchil yoʻl tanlangan. 

Yaqin-yaqingacha hokim kim, vazirlar nima 
ish bilan bandligini bilmasdik. Bugun ovozimizni 
baralla qoʻyib, ularning faoliyatini muhokama 
qilyapmiz. Kerak boʻlsa, savolga tutyapmiz. 
Yaʼni hokimiyat va oddiy xalq oʻrtasida muloqot 
paydo boʻldi. Bu bir-birini tushunishdan oʻzaro 
hurmat darajasiga koʻtarildi. Davlat idoralari 
xalq xizmatchisi boʻlishi mumkin ekaniga 
real hayotda guvoh boʻldik. Birgina misol, bir 
paytlar pasportimizga muhr bosilgan boʻlishiga 
qaramay, mahalla idorasidan oʻsha hududda 
yashashimiz toʻgʻrisida maʼlumotnoma olishga 
majbur edik. Bugun davlat xizmatlari portali 
orqali juda koʻplab masalalarni masofadan, 
onlayn bajarish imkoni yaratildi. Bunday ijobiy 
oʻzgarishlar tonggi shabada misoli kishi taniga 
rohat beradi. Ammo uning qanday rohat ekanini, 
manzil, manbai qayerdaligini doim ham his 
etavermaysiz. 

Bu ham oʻsha Olimpiya oʻyinlariga 
oʻxshaydi. Siz tomoshabin sifatida uni toʻrt yil 
davomida kutasiz. Sevimli sportchilaringizga 
dalda berib, muxlislik qilasiz. Uning yutugʻidan 
quvonasiz. Kichik xatoga yoʻl qoʻysa, xafa 
boʻlib, tanqid qilishga oʻtasiz. Ammo uning 
roʻparasidagi raqib ham kuchsiz emasligini, ular 
ham oʻtgan davrda tinimsiz mehnat va mashq 
qilganini eslab ham qoʻymaysiz. 

* * *
Avvalgi maqolalarimizda mazkur 

Olimpiadadagi gʻalabalari haqida aytib, 
TARIXIY IKKI KUNni sharhlagan va 
UCHINCHI TARIXIY KUN toʻgʻrisida taxmin 
qilgandik. 10-avgustdan 11-avgustga oʻtar 
kechasi bu taxmin tasdigʻini topdi. Dastlab 
erkin kurashchimiz Razambek Jamalov 
delegatsiyamiz hisobiga oltinchi oltin medalni 
taqdim etdi. Yettinchi oltinni bokschimiz 
Abdumalik Xalokov qoʻlga kiritdi. Taekvondo 
WT boʻyicha Oʻzbekiston terma jamoasi aʼzosi 
Svetlana Osipova esa kumush medal sohibi 
boʻldi. Nihoyat sakkizinchi oltinni oʻzbek faxri 
boʻlgan Bahodir Jalolov oʻz hisobiga yozdi. 
Yutuqlarimiz esa koʻplab xorijliklar tomonidan 
haqli ravishda eʼtirof etilmoqda.

Masalan, qozogʻistonlik Aydar Maxmetov 
(Markaziy kommunikatsiyalar xizmati 
direktori oʻrinbosari) ijtimoiy tarmoqlar orqali 
jamoamizning tarixiy gʻalabasi haqida shunday 
fikr yozib qoldirdi: “Oʻzbekiston milliy olimpiya 
terma jamoasi “Parij — 2024” musobaqalarida 
fantastik tarzda 8 ta oltin medalni qoʻlga kiritdi! 
Erkaklar oʻrtasidagi boks bahslarida mutlaq 
gʻalaba — 7 ta oltin imkoniyatidan 5 ta medal 
 Oʻzbekistonga nasib etadi. Bu misli koʻrilmagan 
natijadir.

Oxirgi marta bunday koʻrsatkichga 
2004-yilda Afinada Kuba davlati erishgan edi. 
Ammo oʻshanda ular 11 ta imkoniyatdan 5 ta 
oltin oldi. 1992-yil Barselonada esa kubaliklar 
12 ta oltin medaldan 7 tasini qoʻlga kiritdi.

AQSH jamoasi 1984-yil Los-Andjelesda 
mezbon oʻlaroq 12 ta oltindan 9 tasini oldi. 
Ammo oʻsha yili Olimpiadani sotsialistik 
mamlakatlar, birinchi navbatda, sobiq 
ittifoqning eng kuchli bokschilari boykot qilgan 
edi. Shuning uchun bu natijani obyektiv deyish 
mumkin emas.

Yaʼni yaqin boks tarixida hech qachon bir 
mamlakat terma jamoasi Olimpiada oʻyinlarida 
Oʻzbekiston kabi ustunlik qilmagan.

Bundan tashqari, qoʻshnilarimizning 
dzyudo, taekvondo va erkin kurash boʻyicha 
ham oltinlari bor. Shuningdek, 2 kumush va 3 
bronza ham. Musobaqada 13-oʻrin!

Yana ular bir Olimpiadada birvarakay uchta 
ikki karra Olimpiya chempioniga ega boʻldi. 
Oʻzbekiston ahlini shunday olamshumul 
muvaffaqiyat bilan tabriklayman!”. 

Sport kechalarining eng quvonarli 
lahzalari bizning gʻalabani qoʻshni va 
qardosh mamlakatlar fuqarolari oʻz 
bayrogʻini baland koʻtarib nishonlagani 
boʻldi. Shuning oʻziyoq turkiy dunyo ruhini, 
uning cheksiz qudratini koʻrsatdi. Bunday 
birlashuv oʻz-oʻzidan boʻlmaydi. Fiziklar 
yaxshi biladi. Har bir moddaning markazida 
harakatga keltiradigan kuch turadi. Oʻsha 
kuch Oʻzbekiston degan mamlakatda “Bir 
boʻlsak — yagona xalqmiz, birlashsak — 
Vatanmiz!” ezgu gʻoyasi orqali oʻz ifodasini 
topdi. Ayni paytda yuqorida qayd etganimiz 
— tashqi siyosatdagi doʻstona munosabatlar 
oʻz kuchini koʻrsatdi. Bugun birlashish 
gʻoyasi nafaqat Markaziy Osiyo, balki 
turkiy dunyoga keng quloch yozdi.  

Buni sportchilarimizning tarixiy natijasini 
mintaqamiz xalqlari kabi qardoshlarimiz 
ham zoʻr xursandchilik, samimiyat, havas 
bilan eʼtirof etganida koʻrishimiz mumkin. 
Quvonarlisi, nafaqat Oʻzbekiston gʻalabasi, 
balki mintaqa davlatlari qoʻlga kiritgan har 
bir yutuqni barcha qoʻshnilar birdek bayram 
qilayotgani, uni OʻZINIKI deb bilayotgani 
Markaziy Osiyo xalqlarining tobora bir-biriga 
yaqinlashib, BIRLASHAYOTGANIning 
yorqin ifodasidir. Yuqorida aytganimiz, 
Abdumalik Xalokov va Qirgʻiziston vakili 
Munarbek Seyitbek oʻgʻli ana shu doʻstlik 
uchrashuvlarining markaziy musobaqasiga 
aylandi. Yaʼni avval aytilganidek, Munarbekka 
oʻzbekistonlik murabbiy Akmal Hasanov 
sekundantlik qildi. Shu tariqa uning finalgacha 
chiqishiga sababchi boʻldi. Finalda esa 
garchand hamyurtimizning qoʻli baland 
kelgan boʻlsa-da, haqiqiy gʻalaba doʻstlik 
tomonida boʻldi. Jang oldidan Akmal Hasanov 
Munarbekka toʻn kiydirib, omad tiladi. Bunday 
munosabat qardosh va mintaqa mamlakatlari 
xalqlari orasida eʼtirof etildi. 

Bu chinakam tantilik, bir akaning ukasiga 
boʻlgan mehri, turkiylarga xos doʻstlik ramzi 
edi. Sportchilarimiz oʻzlari bilmagan holda 
mamlakatlarimiz oʻrtasidagi munosabatlar, 
islohotlar samarasini shu yoʻsin ochib berdi. 
Zero, bunday ajoyib natijalar zamirida yangi 
Oʻzbekistonda boshlangan islohotlar samarasi, 
markazdan tarqaladigan harakat quvvati 
yashirin! 

Boboravshan GʻOZIDDINOV, 
Avaz XUDOYQULOV, 

“Yangi Oʻzbekiston” muxbirlari

Boshlanishi 1-betda

Buyuk o‘zbek yo‘li

YANGI O‘ZBEKISTONNING 
CHINAKAM QAHRAMONLARI
Sportchi yoshlarimiz nimaga qodir ekanini butun dunyoga koʻrsatdi



www.yuz.uz yuz.uznews yuz.uz_news yuzyuz_official

YANGI O‘ZBEKISTONJARAYON4
2024-yil 13-avgust, 161-son

Ekologik islohotlarning muvaffaqiyatli amalga oshirilishiga xizmat qiluvchi asosiy 
omillardan biri yuqori ijro intizomidir.

Sanoat

Shu kunlarda esa “SOGDA KIMYO ZAVOD” 
masʼuliyati cheklangan jamiyatida sulfat kislota, 
kaliy sulfat kabi mahsulotlar ishlab chiqarish 
uchun umumiy qiymati 25 million dollarlik 
loyiha ustida ishlanyapti. Loyiha asosida 120 
dan ziyod kishi ishli boʻladi.  Yiliga 5 million 
dollarlik mahsulot eksportga yoʻnaltiriladi.

Investitsiya muhiti tobora yaxshilanib 
borayotgani tufayli viloyatda bir vaqtlar qarovsiz 
va foydalanilmay turgan hududlarda ham 
zamonaviy yirik korxonalar tashkil etilmoqda. 
Ana shunday korxonalardan biri — “Zarafshon 
industrial technology” zavodida joriy yilning olti 
oyida 123,1 million dollarlik toʻgʻridan toʻgʻri 
xorijiy investitsiya oʻzlashtirildi. Korxonada 
ishlab chiqarilayotgan kimyoviy mahsulotlar 100 
foiz import oʻrnini bosa oladi.

Yangi Oʻzbekistonning taraqqiyot bosqichiga 
hamohang ravishda aniq maqsad va vazifalarni 
oʻzida jamlagan farmon, qaror va dasturlar ijro-
si, shuningdek, atrof-muhit holatini yaxshilash 
boʻyicha innovatsion yondashuvlar hamda loyi-
halarni samarali tatbiq etishda erishilayotgan ijo-
biy natijalar nafaqat mamlakatimiz, balki xalqaro 
miqyosda ham munosib eʼtirof etilmoqda. 

Taʼkidlash oʻrinliki, ushbu jarayonda 
2030-yilgacha boʻlgan davrda Oʻzbekiston 
Respublikasining atrof-muhitni muhofa-
za qilish konsepsiyasi tasdiqlanishi hamda 
“2019-2030-yillar davrida mamlakatning “ya-
shil” iqtisodiyotga oʻtish strategiyasi”ning qabul 
qilinishi ham muhim qadam boʻldi.

Davlatimiz rahbarining  2023-yil 31-may-
dagi “Ekologiya va atrof-muhitni   muhofaza  
qilish  sohasini  transformatsiya qilish  va   va-
kolatli davlat organi faoliyatini tashkil etish 
chora-tadbirlari toʻgʻrisida”gi farmoni hamda 
“Ekologiya, atrof-muhitni muhofaza qilish va 
iqlim oʻzgarishi vazirligi faoliyatini samarali 
tashkil etish chora-tadbirlari toʻgʻrisida”gi qa-
rori, shuningdek, bir qator qonunchilik hujjatlari 
bilan Ekologiya, atrof-muhitni muhofaza qilish 
va iqlim oʻzgarishi vazirligi faoliyatining ustuvor 
yoʻnalishlari belgilab berildi hamda vazirlikning 
faoliyati tizimli yoʻlga qoʻyildi.

Mamlakatni rivojlantirishning asosiy 
yoʻnalishlarini takomillashtirish va amalga 
oshi rilayotgan keng koʻlamli islohotlarni yangi 

Aziz ABDUHAKIMOV, 
ekologiya, atrof-muhitni 
muhofaza qilish va iqlim 
oʻzgarishi vaziri

INVESTITSIYA ODAMLAR TURMUSH 
TARZIGA IJOBIY TAʼSIR ETMOQDA

Investitsiya iqtisodiyotni 
modernizatsiyalash, texnik 
va texnologik yangilash, 
tarkibiy tuzilishini tubdan 
oʻzgartirish barobarida aholi 
bandligini taʼminlashda 
muhim oʻrin tutadi. Shu bois, 
Navoiy viloyatida mazkur 
yoʻnalishdagi ishlarga katta 
eʼtibor qaratilmoqda. Misol 
uchun, Karmana tumanida 
joriy yilda umumiy qiymati 
78,1 million dollarlik 58 ta 
loyihani amalga oshirish 
evaziga 800 dan ziyod 
yangi ish oʻrni yaratish 
rejalashtirilgandi. Bugungi 
kunga qadar umumiy qiymati 
4,6 million dollarlik 23 ta 
loyiha ishga tushirilgan boʻlib,  
1000 dan ziyod kishining 
bandligi taʼminlandi.

Navoiy viloyatining investitsiya salohiyati 
oshib borishida Uchquduq tumanining ham 
munosib hissasi bor. Sanoat maydoni hisoblangan 
tumanda Navoiy kon-metallurgiya kombinatiga 
ilk tamal toshi qoʻyilgan va bu yirik quvvat tuman 
iqtisodiyoti hamda investitsiya muhitida asosiy 
oʻrin tutadi. 

Kombinatni rivojlantirishning 2017-2026-yil-
larga moʻljallangan ikkita  dasturiga koʻra, 27 ta 
investitsiya loyihasi uchun 3 milliard 63 million 

hududda investitsiya loyihalari asosida 50 ga 
yaqin korxona samarali faoliyat yuritib, ishlab 
chiqarilayotgan mahsulotlar xorijga eksport 
qilinmoqda. Hududdagi “Navpromlitmash” 
masʼuliyati cheklangan jamiyati oʻz faoliyatini 
qurilish mahsulotlari tayyorlashdan boshlagan 
boʻlsa, hozir mahalliylashtirish dasturiga asosan, 
metallurgiya va mashinasozlik sohasi uchun 50 
dan ortiq turdagi mahsulotlar ishlab chiqarmoqda.

Ushbu sanoat zonasidagi yana bir istiqbolli 
investitsiya loyihasi asosida faoliyat boshlagan 
“Thermo install” korxonasida isteʼmol bozorida 
talab katta boʻlgan isitish qozonlari hamda 
bino-xonadonlarni isitish radiatorlari ishlab 
chiqarilmoqda. 120 kishi mehnat qilayotgan 
korxonada yiliga oʻrtacha 22 mingta shunday 
mahsulot tayyorlanadi. 

2021-yilda tashkil etilgan “Tianch eng stone” 
korxonasining loyiha qiymati 17 million dollarni 
tashkil etadi. Bu yerda, asosan, granit toshlar 
qayta ishlanadi. 300 kishilik jamoa tomonidan 
tayyorlangan mahsulotlar Qozogʻiston, 
Qirgʻiziston va Tojikiston kabi davlatlarga 
eksport qilinmoqda. 

Sanoat maydonida import oʻrnini bosuvchi 
qurilishbop mahsulotlar, xususan, bazalt plitalar 
tayyorlash oʻzlashtirilgani bunyodkorlar uchun 
ayni muddao boʻldi. Qiymati 30 million dollarlik 
loyiha  doirasida yiliga 40 ming tonna bazalt plita  
ishlab chiqariladi. 

Sanoat zonalari uchun yaratilayotgan 
imkoniyat yurtimiz iqtisodiy salohiyatining 
yanada yuksalishi, tadbirkorlik subyektlarining 
barqaror faoliyat yuritishida muhim omil 
boʻlmoqda. Bu esa investitsiya muhiti yanada 
yaxshi boʻlishi va jozibadorligini taʼminlaydi.

Gʻolib ABDUSALOMOV,
“Yangi Oʻzbekiston” muxbiri

Prezident qarorlari – hayotda va nazoratda

 bosqichga olib chiqish maqsadida 2023-yil 
sentabr oyida qabul qilingan “Oʻzbekiston — 
2030” strategiyasida ekologiya va atrof-muhitni 
muhofaza qilish sohasidagi maqsad va vazifalar 
ham belgilab berildi.

Bu oʻrinda “Yashil makon” umummilliy loyi-
hasini misol qilib keltirish mumkin. Davlatimiz 
rahbari tashabbusi bilan boshlangan umummil-
liy loyiha doirasida respublika boʻylab har yili 
200 million tup daraxt koʻchatlarini ekish koʻzda 
tutilgan. 

2024-yilning bahorgi mavsumida 138,5 mil-
lion tup daraxt koʻchati ekildi. Shundan 1040 
ta sanoat korxonasi va ularga tutash hudud-
larda 5,3 million tup daraxt ekish orqali “yashil 
belbogʻ”lar barpo etildi. 

Shuningdek, Orolboʻyi mintaqasida 215 
ming gektar maydonda “yashil qoplamalar” 
yaratildi. Sogʻliqni saqlash tashkilotlari, maktab 
va maktabgacha taʼlim tashkilotlari hududiga 
3,4 million tupga yaqin koʻchat va qalamchalar 
ekildi.

“Oʻzbekiston — 2030” strategiyasida bel-
gilangan yana bir dolzarb vazifa — atrof-muhit 
monitoringi, chang-gaz tozalash uskunalari va 
suv tozalash inshootlarini oʻrnatish hamda mo-
dernizatsiya qilish hisoblanadi. Joriy yil boshi-
dan buyon 488 ta sanoat korxonasining 3320 
ta iflos lanish manbalarida ekologik monitoring 
tadbirlari olib borildi. 

Bundan tashqari, 42 ta yirik korxonada 
chang va gazni tozalash uskunalari oʻrnatildi, 
37 ta korxonada esa suv tozalash inshootlari 
qurildi va rekonstruksiya qilindi. Atrof-muhitga 
taʼsir koʻrsatuvchi 11 ming 296 ta ishlab chiqa-
rish obyekti davlat ekologik ekspertizasidan 
oʻtkazildi.

Oʻzbekiston Respublikasining “Atmos-
fera havosini muhofaza qilish toʻgʻrisida” va 
“Ekologik nazorat toʻgʻrisida”gi qonunlari ijrosi 
doirasida 2024-yilning 10-aprelidan 10-mayiga 
qadar anʼanaviy tarzda oʻtkazib kelinadigan 
“Toza havo” oyligi davomida 205 mingta avto-
mobil ekologik nazoratdan oʻtkazilib, tegishli 
choralar koʻrildi.

Choʻllanish, qurgʻoqchilik, chang boʻronlari 
kuchayishiga qarshi chora sifatida iqlim 
oʻzgarishining salbiy taʼsirini yumshatish 
boʻyicha ishlar bosqichma-bosqich amalga 
 oshirilmoqda. Xususan, oʻrmon fondining 220 
ming gektar maydonida oʻrmon plantatsiyalari 
barpo etilib, choʻl va boshqa oʻsimlik turlarining 
771 tonna urugʻi tayyorlandi.

Ekologik vaziyatni yaxshilash 
(choʻllanish, suv va tuproq eroziyasi ning 
oldi ni olish) maqsadida choʻl, togʻ va togʻoldi 
hududlarida 140 gektar maydonda himoya 
oʻrmon plantatsiyalari yaratildi. Shuning-
dek, 2820 gektarda dorivor va ozuqabop 

CHoʻllanish, 
qurgʻoqchilik, 
chang boʻronlari 
kuchayishiga 

qarshi chora sifatida iqlim 
oʻzgarishining salbiy taʼsirini 
yumshatish boʻyicha ishlar 
bosqichma-bosqich amalga 
oshirilmoqda. Xususan, oʻrmon 
fondining 220 ming gektar 
maydonida oʻrmon plantatsiyalari 
barpo etilib, choʻl va boshqa 
oʻsimlik turlarining 771 tonna urugʻi 
tayyorlandi.

dollar yoʻnaltirilib, qimmatbaho metallar ishlab 
chiqarish hajmi 30 foiz oshadi va 31 mingga ya-
qin yangi ish oʻrni yaratiladi. Joriy yilgi dastur 
doirasida umumiy qiymati 1 milliard dollarlik 11 
ta loyiha roʻyobga chiqariladi.

Ayni vaqtda barcha loyihalar boʻyicha 
ishlar izchil davom ettirilmoqda. Ular orasida 
“Koʻkpatas va Dovgistov oltin konlarida 
maʼdan qazib olish (3-navbati)” investitsiya 
loyihasi ishlab chiqarish hajmini oshirishda 

katta ahamiyatga ega. Uning umumiy qiymati 
281 million dollarni tashkil etadi. Loyiha 
doirasida 3-gidrometallurgiya zavodiga yiliga 
1 million tonna oltin tarkibli maʼdanni qayta 
ishlash quvvatiga ega yangi tegirmon ishga 
tushirildi. Buning uchun zarur asbob-uskuna va 
ehtiyot qismlar mahalliylashtirilib, kombinat 
korxonalarida tayyorlandi. 

Mazkur 7-tegirmonning ishga tushirilishi 
natijasida kelajakda flotatsiya, biooksidlash, 
filtrlash, quritish va kuydirish sexlarini 
kengaytirish ham koʻzda tutilgan. Yil yakuniga 
qadar sakkizinchi, yaʼni sharli tegirmon 
oʻrnatilishi evaziga maʼdanni yillik qayta ishlash 
hajmi 10 million tonnaga oshadi. 

Birinchi yirik erkin iqtisodiy zona Navoiy 
viloyatida tashkil etilgan edi.  Bugungi kunda 

EKOLOGIYA SOHASIDAGI ISLOHOTLARNI 
HARAKATLANTIRUVCHI ASOSIY KUCH

IJRO INTIZOMI – 

Bugungi kunda dunyoda ekologik vaziyatni yaxshilash, atrof-muhitni 
muhofaza qilish, oʻsimlik va hayvonot dunyosini saqlash jahon 
hamjamiyati oldidagi asosiy masalalardan biri boʻlib bormoqda. 
Prezidentimiz Shavkat Mirziyoyev tashabbusi bilan mamlakatimizda 
keyingi yillarda ekologiya va atrof-muhitni muhofaza qilishga davlat 
siyosatining ustuvor vazifalaridan biri sifatida alohida eʼtibor qaratilib, 
tizimli islohotlar amalga oshirilmoqda. 

oʻsimliklar plantatsiyalari barpo etilib, 663 
tonna dorivor va ozuqabop oʻsimlik material-
lari yigʻib olindi.

Ochiq maʼlumotlar portalida 11 turdagi 
iflos lantiruvchi modda boʻyicha atrof-muhit, 
xususan, atmosfera havosi ifloslanishini monito-
ring qilish boʻyicha maʼlumotlarni joylashtirish 
tizimi ishga tushirildi.

Chiqindilarni boshqarish, aholiga 
koʻrsatilayotgan xizmatlar sifatini oshirish, 
atrof-muhit ifloslanishining oldini olish bora-

sida ham izchil va samarali islohotlar amalga 
oshirilmoqda. 

Jumladan, 2024-2028-yillarda investitsi-
yalarni jalb etish orqali mamlakatimizning har 
bir hududida chiqindilarni qayta ishlash, muqo-
bil energiya va organik oʻgʻitlar ishlab chiqarish 
loyihalarini amalga oshirish  boʻyicha manzilli 
dasturlar tasdiqlandi. 

Xususan, 2,8 million tonna chiqindidan yiliga 
2000 MVt. muqobil energiya, 1,3 million tonna 
chiqindini kompostlash orqali 1,1 million tonna 
organik oʻgʻit ishlab chiqarish, 14 ta chiqindi-
larni qayta ishlash korxonasini ishga tushirish 
koʻzda tutilgan.

Ekologik islohotlarning muvaffaqiyatli amal-
ga oshirilishiga xizmat qiluvchi asosiy omillar-
dan biri yuqori ijro intizomidir.

Maʼlumki, bugungi kunda respublikada 
amalga oshirilayotgan islohotlarning samara-
dorligi va koʻzlangan maqsadlarga erishishda 
bevosita har bir tashkilotda mustahkam ijro in-
tizomining yoʻlga qoʻyilgani muhim ahamiyatga 
ega boʻlmoqda.

Bu esa, oʻz navbatida, hujjatlarda belgilangan 
vazifalarni vaqtida va sifatli bajarishda har bir 
rahbar va xodimdan, albatta, shaxsiy masʼuliyat, 
qatʼiy intizom va kasbiy mahoratni talab etadi.

Prezidentimizning 2021-yil 10-fevraldagi 
“Qonunchilik hujjatlari ijrosini samarali tashkil 
etishda davlat boshqaruvi organlari va mahal-
liy ijro etuvchi hokimiyat organlari rahbarlari-
ning shaxsiy javobgarligini kuchaytirishga doir 

qoʻshimcha chora-tadbirlar toʻgʻrisida”gi farmo-
ni davlat idoralari va tashkilotlarda ijro intizomi-
ni yanada mustahkamlash imkonini bermoqda.

Ushbu hujjat bilan ijro intizomini mustah-
kamlash boʻyicha yagona va uzluksiz 
“texnologik zanjir”ni tashkil qilish borasidagi 
ustuvor yoʻnalishlar belgilab berilgan.

Ustuvor vazifalardan kelib chiqqan holda 
Ekologiya, atrof-muhitni muhofaza qi lish va 
iqlim oʻzgarishi vazirligi hamda uning tizim tash-
kilotlari tomonidan har bir rahbar va xodimning 

ijro intizomini yanada mustahkamlash boʻyicha 
quyidagi ustuvor yoʻnalishlar belgilab olingan:

birinchidan, qonunchilik hujjatlari loyihala-
rini har tomonlama puxta hamda yuksak profes-
sional darajada tayyorlash, ularning ishlab chi-
qilishi ustidan shaxsiy nazoratni tashkil etish; 

ikkinchidan, qonunchilik hujjatlarini yuqori 
darajada iqtisodiy, moliyaviy va huquqiy eksper-
tizadan oʻtkazish, xorijiy davlatlarning ilgʻor 
tajribalari asosida takliflar ishlab chiqish;

uchinchidan, topshiriqlar ijrosini samarali va 

rejali tashkil qilish, ularning bajarilish holatini 
maqsadli oʻrganish va aniqlangan kamchiliklarni 
bartaraf etish boʻyicha tezkor choralar koʻrish;

toʻrtinchidan, topshiriqlarda aniq me-
xanizmlar, muddatlar va masʼullar belgilanishini 
taʼminlash hamda tizimga axborot texnologi-
yalarini keng joriy qilish orqali ish samarador-
ligini oshirish;

beshinchidan, qonunchilik hujjatlari va 
topshiriqlarning mohiyatini ommaviy axborot 
vositalari orqali keng jamoatchilikka tushuntirib 
 borish.

Bundan tashqari, vazirlikda vazir 
oʻrinbosarlari kesimida har oyda nazoratdagi 
topshiriqlar boʻyicha kalendar-grafik, shuning-
dek, topshiriqlarning ijrosini taʼminlash borasi-
da yoʻl xaritalari ishlab chiqilib, tasdiqlanishi va 
shu asosda ijro intizomini nazorat qilish tizimi 
joriy etilgan.

Prezidentimizning 2024-yil 13-martdagi 
“Respublika va mahalliy ijro etuvchi hokimiyat 
organlari hamda xoʻjalik birlashmalari faoliyati 
samaradorligini baholash tizimini takomillashti-
rish chora-tadbirlari toʻgʻrisida”gi farmoni bilan 
har bir rahbar faoliyatini baholashning mukam-
mal tizimi yaratilgan.

Mazkur farmonga muvofiq, Vazirlar Mah-
kamasining 2024-yil 30-martdagi 172-son 
qarori bilan vazirlik, idoralar va xoʻjalik bir-
lashmalari qatori Ekologiya, atrof-muhitni 
muhofaza qilish va iqlim oʻzgarishi vazirli-
gi, uning tizim tashkilotlari hamda hududiy 
boshqarmalar faoliyatining 2024-yil eng 
muhim samaradorlik koʻrsatkichlari (KPI) tas-
diqlangan.

Ushbu maqsadlarga erishishda har bir 
rahbarning oʻz faoliyatida yakuniy natijalar-
ni soʻzsiz taʼminlashga qaratilgan shaxsiy 
masʼuliyat va temir intizom, tashabbuskorlik 
kabi mutlaqo yangi ijro intizomi tizimining joriy 
qilingani muhim oʻrin tutmoqda.

Ekologiya, atrof-muhitni muhofaza qilish va 

iqlim oʻzgarishi vazirligiga kelib tushayotgan 
qonunchilik hujjatlari va topshiriqlar ijrosining 
oʻz vaqtida va sifatli bajarilishi boʻyicha hafta-
ning dushanba kuni — vazir, juma kuni — vazir-
ning birinchi oʻrinbosari huzurida muhokama qi-

lish tizimi yoʻlga qoʻyilgan.
Bu esa, oʻz navbatida, har bir masʼul ijrochi-

ning topshiriq ijrosini taʼminlashda masʼuliyati 
va javobgarligini yanada oshirishga xizmat 
qilmoqda.

Shu bilan birga, davlatimiz rahbarining 
2021-yil 31-maydagi “Ijro.gov.uz” ijro intizo-
mi idoralararo yagona elektron tizimi samarali 
faoliyat koʻrsatishini taʼminlashga qaratilgan 
qoʻshimcha chora-tadbirlar toʻgʻrisida”gi qa-
rori bilan “Ijro.gov.uz” ijro intizomi idoralararo 
yago na elektron tizimi orqali Oʻzbekiston Res-
publikasi Prezidentining farmon, qaror, farmo-
yish va topshiriqlari ijrosini nazorat qilishning 
mutlaqo yangi tizimi joriy qilinishi qonunchilik 
hujjatlari va topshiriqlarni vaqtida va sifatli ijro 
etilishi yuzasidan nazoratni tashkil qilishda oʻz 
samarasini bermoqda. 

Vazirlik tizimida ijro intizomining qay dara-
jada taʼminlanayotganiga toʻxtaladigan boʻlsak, 
“Ijro.gov.uz” ijro intizomi idoralararo yagona 
elektron tizimida 2016-2024-yillarda 506 ta qo-
nun, davlatimiz rahbarining farmon, qaror va 
farmoyishlari, shuningdek, yigʻilish bayonidagi 
jami 3427 ta topshirigʻi nazoratga olinib, ijroga 
qaratildi. 

Bugungi kunda 2334 ta topshiriq ijrosi 
taʼminlangan boʻlsa, 1093 ta topshiriq ijro etil-
moqda. 

Shuni taʼkidlash joizki, respublikamizda 
qogʻozsiz hujjat aylanishi hamda ijro intizomi 
ustidan nazoratni taʼminlash imkonini beruvchi 
“edo.ijro.uz” elektron tizimi ishga tushirilishi 
ayni muddao boʻldi.

Mazkur tizim orqali qonunchilik hujjatlari, 
Prezident va Hukumat topshiriqlaridan tortib, 
barcha ichki idoraviy hujjatlar roʻyxatdan 
oʻtkaziladi hamda masʼul rahbarlar tomonidan 
topshiriq mohiyatidan kelib chiqib, ularni qisqa 
fursatda va natijaviy bajarish toʻgʻrisida rezol-
yutsiya qoʻyilgan holda ijrochiga yoʻnaltirish 
imkoniyati yaratildi.

Bundan tashqari, ushbu avtomatlashtiril-
gan tizim orqali vazirlik, tizim tashkilotlari 
va hududiy boshqarmalarda hujjatlarni qogʻoz 
shaklida kelishish va imzolash amaliyotiga 
toʻliq chek qoʻyildi. Shu bilan birga, elektron 
raqamli imzo kalitidan foydalangan holda, max-
sus mobil ilova orqali ijroga kelgan hujjatlarni 
koʻrib chiqish, ijroga qaratish va nazoratdan 
chiqarish imkoniyati yaratilgan, bu vazirlikda 
ish yuritishni sezilarli darajada tezlashtirishga 
imkon berdi.

Eng ahamiyatlisi shundaki, ushbu tizim 
orqali har bir hujjat va topshiriq tezkorlik bilan 
masʼul ijrochilarga yetkazib beriladi va topshiriq 
ijrosining real holati kuzatib boriladi.

Xulosa qilib aytganda, ijro intizomini mus-
tahkamlash sohada oldimizga qoʻyilgan yuksak 
maqsadlarga erishishning muhim omili boʻlib, 
faoliyat natijalari va kamchiliklarini obyektiv va 
tahliliy baholash, shaxsiy masʼuliyatni oshirish-
da katta oʻrin tutmoqda.

Talabalar turar joy uchun arizalarini “my.gov.uz” portali orqali 
yuborishi mumkin. Mavjud tartibga asosan, dastlab imtiyoz va ustuvorlikka ega talabgorlar 

talabalar yotoqxonalariga qabul qilinadi.

Taraddud

Murgʻak qalb egalarida alohida hayajon 
uygʻotuvchi “Prezident sovgʻasi” 10-avgustga 
qadar hududlarga, 20-avgustga qadar esa qabul 
qilingan oʻquvchilar soniga mos ravishda barcha 
maktablarga toʻliq yetkazilishi belgilangan. 
Oʻquv qurollarini tayyorlashda sifatiga alohida 
eʼtibor qaratilgan. “Prezident sovgʻasi” nafaqat 
davlat umumtaʼlim maktablari, balki vazirlik va 
idoralar tasarrufidagi hamda nodavlat umumtaʼlim 
muassasalariga ham yetkazib beriladi.

Surxondaryo viloyatida yangi oʻquv yilida 
1-sinfga 63 ming 945 oʻgʻil-qiz qabul qilinishi 
rejalashtirilgan. Shu kungacha 60 mingdan ortiq 
bola vohadagi 961 ta umumtaʼlim maktabiga 
qabul qilindi. Ayni jarayonda Termiz shahrida 
yashovchi bolalarning ota-onasi “my.maktab.
uz” elektron platformasi orqali murojaat qilib, 
roʻyxatdan oʻtmoqda. Boshqa hududlarda esa 
qabul maktablarning oʻzida amalga oshirilyapti.

— Vazirlar Mahkamasining 2022-yil 
1-iyundagi “Xalq taʼlimi tizimida davlat 
xizmatlari koʻrsatishni yanada takomillashtirish 
toʻgʻrisida”gi qarorida bolalarni davlat 
maktablariga qabul qilish hamda oʻquvchilarni 
bir maktabdan boshqasiga oʻtkazish, chet el 

fuqarolari va fuqaroligi boʻlmagan shaxslar 
farzandlarini maktabga qabul qilish, eksternat 
tartibida imtihonlar olish uchun arizalar qabul 
qilish, umumiy oʻrta taʼlim toʻgʻrisidagi rasmiy 
davlat hujjatlari dublikatini berish kabi qator 
jarayonlar davlat xizmatlari koʻrsatishning 
maʼmuriy reglamentlari sifatida tasdiqlangan, 
— deydi viloyat maktabgacha va maktab taʼlimi 
boshqarmasi xodimi Faxriddin Samadov. — 
Masalan, ayni pallada Termiz shahridagi 26 ta 
maktabning 1-sinfiga qabul jarayoni onlayn 
platforma orqali boʻlmoqda. Ota-onalar yashash 
joyiga yaqin maktabni belgilab, murojaat qilishi 
mumkin. Onlayn qabul tizimini endi viloyatning 
barcha hududida joriy etmoqchimiz.

Oʻtgan yilga qaraganda bu yil 1-sinfga 
qamrov sezilarli ortgan. Masalan, 2023-yili 
viloyat boʻyicha 62 ming 670 bola birinchi 
sinfga qabul qilingan boʻlsa, bu yil mazkur 
koʻrsatkich 63 ming 900 nafardan ortiqni tashkil 
etmoqda.

Belgilangan nizomga muvofiq, qabul jarayoni 
ikki bosqichda amalga oshirilmoqda. Birinchi 
bosqich 20-iyundan 31-iyulgacha mikrohudud 
doirasida, ikkinchi bosqich esa 1-avgustdan 
15-avgustgacha mikrohududdan tashqarida 
boʻladi. Shuningdek, xorijiy davlat fuqarolari 
farzandlari uchun ham vazirlik tomonidan zaruriy 
sharoitlar yaratilgan boʻlib, ular ham ushbu 
imkoniyatdan foydalanishi mumkin.

— Termiz shahrida koʻplab xorijiy davlatlar 
fuqarolari istiqomat qiladi. Ularning farzandlari 
uchun ham qator qulayliklar yaratilgan. 
Maktablarda bu boʻyicha alohida shtablar tashkil 
qilingan. Oʻrganilib, xulosalar beriladi va ijobiy 
hal etiladi, — deydi 

F.Samadov. — Shu kungacha viloyat 
boʻyicha umumtaʼlim maktablarining 1-sinfiga 
qabul qilish koʻrsatkichi 92 foizga yetdi. 
Jarayon davom etmoqda. Shu bilan birga, taʼlim 
muassasalarida 1-sinf oʻquvchilarini kutib olish 
uchun zarur tayyorgarlik koʻrilmoqda.

Maktab qabul jarayonining oldingidek 
murakkab emasligi, koʻp hujjat talab qilinmasligi 
ota-onalarni ham mamnun etyapti.

— Turmush oʻrtogʻim harbiy xizmatchi 
boʻlgani tufayli ayni paytda Termizda 
yashayapmiz. Bu yil 1-sinfga boradigan qizim 
uchun maktab izlab, hujjat toʻplab yurishimga 
zarurat boʻlmadi. Uyda oʻtirgancha yashash 
manzilimizga yaqin maktabni belgilab, 
ishimni onlayn bitirdim, — deydi Sevara 
Xudoynazarova.

Yangi oʻquv yiliga tayyorgarlik nafaqat 
maktablarda, balki oʻrta maxsus, kasb-hunar 
hamda oliy taʼlim muassasalarida jadal davom 
etmoqda. Oʻquv yili boshlanishi bilan talabalarni 
turar joy bilan taʼminlashda qator muammolar 
yuzaga keladi. Shunday vaziyatlarning oldini 
olish uchun oʻtgan oʻquv yilidan boshlab 

yotoqxona, talabalar turar joyi masalasida qulay 
mexanizm ishlab chiqildi. Oʻqish boshlangunga 
qadar ehtiyojmand yoshlar uyida turib talabalar 
turar joyidan oʻrin olish uchun  onlayn ariza 
topshirib, joy band qiladigan boʻldi. Bu yil 
mazkur jarayon 1-avgustdan boshlandi.

— Talabalar turar joy uchun arizalarini “my.
gov.uz” portali orqali yuborishi mumkin. Mavjud 
tartibga asosan, dastlab imtiyoz va ustuvorlikka 
ega talabgorlar talabalar yotoqxonalariga qabul 
qilinadi. Belgilangan roʻyxatdagilar uchun 
yotoqxonalardan ortib qolgan oʻrinlar soniga 
nisbatan navbat asosida taqsimlanadi, — deydi 
Termiz davlat universiteti talabalarni turar joy 
bilan taʼminlash boʻlimi bosh mutaxassisi Ilhom 
Boboxoʻjayev. — Hozir 1-bosqich talabalari 
joylashtirilmoqda. Qolgan kurs talabalari ham 
taqsimot asosida joylashtiriladi. Shuningdek, 
ularni ijara xonadonlarga joylashtirish ishlari 
ham tizimli bajarilyapti. Keyingi yillarda oliy 
taʼlimga qamrov ortib borishi, OTMlar soni 
koʻpayishi ortidan yangi talabalar turar joylari 
qurilmoqda. Masalan, birgina Termiz davlat 
universitetida bundan atigi 5 yil muqaddam 
3 ta yotoqxona boʻlgan. Hozir ular soni 6 
ta. 2024/2025-oʻquv yili uchun yangi 700 
oʻrinli yotoqxona ham qurilib, foydalanishga 
topshirilishi rejalashtirilgan. Ayni paytda 
mamlakatimizdagi barcha yotoqxonalarda oʻquv 
yili uchun zarur sharoit hozirlanmoqda.

Tartibga koʻra, abituriyentlar yakuniy natija 
chiqqandan soʻng talabalikka qabul qilingach, 
ariza yuborishi mumkin. Shuningdek, xususiy 
xonadonlarga joylashtiriladigan talabalar bilan 
tuziladigan turar joy ijara shartnomalari davlat 
soliq xizmati organlarida soliq toʻlovchining 
shaxsiy kabineti orqali masofadan turib 
biometrik identifikatsiyalash (Face ID) 
texnologiyasi orqali elektron shaklda real vaqt 
rejimida hisobga qoʻyiladi. Bu kabi qulay, 
tezkor, sifatli xizmatlar aholining ogʻirini yengil, 
uzogʻini yaqin qiladi.

Sarvar TOʻRAYEV,
“Yangi Oʻzbekiston” muxbiri

Shu kunlarda mamlakatimizda 
2024/2025-oʻquv yili uchun 

umumtaʼlim maktablarining 
birinchi sinfiga qabul jarayoni 

soʻnggi bosqichga kirdi. Yangi oʻquv 
yilida maktab yoshidagi 719 ming 

366 bola 1-sinfga qabul qilinishi 
rejalashtirilgan. Bugungacha davlat 

maktablariga 586 mingdan ziyod 
oʻquvchi qabul qilingan. Jarayon 

davom etmoqda. Hademay maktab 
ostonasiga qadam qoʻyayotgan bu 

oʻgʻil-qizlarga 12 nomdagi oʻquv 
qurollaridan iborat “Prezident 

sovgʻasi” topshiriladi.

“PREZIDENT SOVG‘ASI” — 

Bu borada oliy taʼlim rivoji uchun tinimsiz 
mehnat qilindi, olamshumul oʻzgarishlar amalga 
oshirildi. Soha qonunchiligi yoshlar manfaatlari 
yoʻlida yillar osha tubdan oʻzgarib bordi. 
Yoshlar uchun koʻplab imtiyozlar, imkoniyatlar 
yaratildiki, bugun oliy taʼlimda ularning qamrovi 
9 foizdan 42 foizga koʻtarildi. Oliygohlar soni esa 
200 tadan oshdi.  Demak, tizimda katta sakrash 
davri roʻy berdi, desak ayni haqiqat boʻladi.

Yosh avlod mana shu baxtli kunlarning chin 
egasi. Yoshlar mamlakati boʻlgan bu yurtda 
ular uchun ochilmagan eshikning, imkonsiz 
narsaning oʻzi yoʻq. Mehr-eʼtibor, qoʻllab-
quvvatlash yoki turli imtiyozlarning barchasi 
shu el farzandlari uchun. Ularning farovon 
hayoti, baxtli kelajagi, ertasi uchun soʻnggi yillar 
davomida mamlakatimiz hayotiga daxldor misli 
koʻrilmagan islohotlar kechdi.

Ilm yoʻlini tanlagan, bilimga chanqoq yoshlar 
uchun xalqimiz uzoq yillar kutgan oʻzgarishlar 
sodir boʻldiki, yana qayta talaba boʻlgisi keladi 
odamning.

Islohot, sharoit va huquq
Islohotlar xususida har qancha gapirilsa, 

fikr bildirilsa — arzigulik. Ulardan birini tahlil 
etsak. Prezidentimizning 2021-yil 24-dekabrdagi 
“Davlat oliy taʼlim muassasalarining akademik 
va tashkiliy-boshqaruv mustaqilligini 
taʼminlash boʻyicha qoʻshimcha chora-tadbirlar 
toʻgʻrisida”gi qarori vaqtida qabul qilingan, 
oliy taʼlim tizimini katta taraqqiyot yoʻliga 
olib chiquvchi muhim hujjat boʻldi. Chunki 
tizimga innovatsiya yangiliklarini kiritish 
asosidagina ichki va tashqi mehnat bozorida 
raqobatbardoshlikni taʼminlash  mumkin. 
Yoshlarning intellektual qiyofasini koʻtarishga 
qaratilgan bu oʻzgarish sohaning barcha 
yoʻnalishlariga oʻziga xos shiddatli toʻlqin 
berdi va yoshlarimiz orzu qilgan kunlar ketma-

farzandlarimiz quvonchi, yorugʻ istiqboli mujdasi

Ta’lim taraqqiyoti
Bugun Oʻzbekistonda yangi 
Renessansga poydevor qoʻyish 
davrida oliy taʼlim tizimi 
ham yangilanish va islohotlar 
bosqichidan oʻtmoqda. Tizimda 
sifat va samara shiddat bilan 
koʻtarilgani oliy taʼlim olishning 
tub mohiyatini anglagan yoshlar 
dunyoqarashida, natijalarida 
yaqqol namoyon boʻla boshladi.

Bahodirjon 
SHERMUHAMMADOV,
pedagogika fanlari doktori, 
professor

ket sodir boʻlayotgan yangiliklar bilan yorishib 
ketdi.

Oʻzgarishlar jarayonida oliy taʼlim sohasida 
davlat-xususiy sherikligi gurkirab rivojlana 
boshladi. Hududlarda davlat va nodavlat oliy 
taʼlim muassasalari faoliyatini tashkil etish 
asosida oliy taʼlim bilan qamrov darajasi oshib 
bordi. Koʻplab oliygohlar qaddini koʻtarib, nufuzli 
xalqaro reytinglar roʻyxatidan oʻrin egalladi. 
Oliygohlarga berilgan akademik mustaqillik 
esa Oʻzbekiston oliy taʼlim tizimini Markaziy 
Osiyoda xalqaro taʼlim dasturlarini amalga 
oshiruvchi “xab”ga aylantirishga, oliy taʼlimning 
investitsiyaviy jozibadorligini oshirishga, xorijiy 
taʼlim va ilm-fan texnologiyalarini jalb etishga 
katta imkoniyat yaratdi.

Bu kabi oʻzgarishlar soʻnggi besh yillikda 
shiddatli tus oldi va mamlakatning barcha 
fuqarolari uchun oliy maʼlumotni kunduzgi, 
kechki va sirtqi taʼlim shaklida olishga sharoit 
yuzaga keldi. Endilikda oliy taʼlim muassasalari 
oʻrtasida sof raqobat, mehnat bozorida oʻzining 
yetuk kadrlari bilan munosib oʻrin egallash 
uchun kuchli intilish boshlandi.

Halol taʼlim — shaffof tizim 
va milliy tarbiya

Yoshlarning oliy taʼlim muassasasiga hujjat 
topshirishidan boshlab, test imtihonlarini 
oʻtkazish, ularni baholash va ommaga 
yetkazishgacha boʻlgan mukammal va shaffof 
tizim yaratildiki, talaba hamma jarayonni oʻzi 
xolis ravishda maxsus platformalarda boshqara 
oladi. Zamonaviy texnologiya yordamida onlayn 
translyatsiya orqali ota-onalarimiz oliygohlarda 
yaratilgan shart-sharoitlardan bemalol 
foydalanib, farzandlarining imtihon jarayonini 
kuzatib bormoqda.

Talabalar oʻqishini koʻchirish va tiklash 
boʻyicha barcha bosqichlarni ochiq amalga 
oshirish maqsadida arizalarni qabul qilish, 
koʻrib chiqish va qaror qabul qilish jarayonlari 
uchun maxsus avtomatlashtirilgan onlayn dastur 
joriy etildi. 

Ayniqsa, magistratura bosqichiga qabul 
jarayonlari abituriyentning bakalavriat diplom 
bali oʻrtacha koʻrsatkichi hamda xorijiy tilni 
bilish darajasi boʻyicha tegishli milliy yoki 
xalqaro sertifikat asosida amalga oshirilishi 
korrupsion holatlar ildiziga bolta urdi.

Oʻzbekiston Respublikasi oliy taʼlim 
tizimini 2030-yilgacha rivojlantirish 
konsepsiyasida belgilangan vazifalar 
ijrosini taʼminlash maqsadida kredit-
modul tizimi joriy etildi. Buning 
natijasida yoshlarda oʻzini oʻzi 
boshqarish imkoniyati oshib bordi. 
Shu bilan birga, bu tizim taʼlim 
sifatini oshirishga, shaffoflikni 
taʼminlashga, korrupsiyaga 
barham berishga, taʼlim 
oluvchining haqiqiy bilimini 
yuzaga chiqarishga hamda 
talabaning mustaqil oʻqib-
oʻrganib, oʻz ustida ishlashiga 
zamin yaratdi.

Prezidentimizning 2020-yil 5-oktabrdagi 
“Raqamli Oʻzbekiston — 2030” strategiyasini 
tasdiqlash va uni samarali amalga oshirish 
chora-tadbirlari toʻgʻrisida”gi farmoni ijrosini 
taʼminlash maqsadida oliy taʼlim jarayonlarini 
boshqarish “HEMIS” axborot tizimi joriy etildi. 
Natijada taʼlim jarayonining samaradorligi va 
shaffofligi ortib bordi. Raqamlashtirish orqali 
qogʻozbozlik kamayib, professor-oʻqituvchilar 
uchun asosiy vaqtini bilim berish va izlanish 
bilan shugʻullanishiga imkoniyat yaratildi. 
Buning samarasi oʻlaroq taʼlim sifati va ish 
unumdorligi sezilarli ravishda orta boshladi. 
Professor-oʻqituvchilar va talabalarga 
elektron taʼlim xizmatlarini koʻrsatish 
amaliyoti takomillashdi. Talabalar davomati 
yaxshilanishiga olib keldi.

Demak, haqli ravishda aytish mumkinki, 
yoshlarimiz orzu qilgan kunlar bugun keldi. 
Mamlakat drayveriga aylana olgan oliy 
taʼlim tizimi yoshlar koʻz oʻngida va xalqaro 
hamjamiyat nigohida Oʻzbekistonda amalga 
oshirilayotgan islohotlar mevasini koʻrsatib 
berdi.

Ayol baxtli 
boʻlsa, jamiyat 
baxtli boʻladi

Yurtimizda “Ayol baxtli boʻlsa, jamiyat 
baxtli boʻladi” ezgu gʻoyasi  davlat siyosati 
darajasiga koʻtarildi va xotin-qizlarimiz hayoti 
yanada yaxshi boʻlishi, taʼlim olishi uchun 
bemisl oʻzgarishlar boshlandi.

2022-yil 7-martdagi “Oila va xotin-qizlarni 
tizimli qoʻllab-quvvatlashga doir ishlarni yanada 
jadallashtirish chora-tadbirlari toʻgʻrisida”gi 
farmonga asosan, oliy taʼlim muassasalari, sirtqi 
va kechki taʼlimda oʻqiyotgan xotin-qizlarning 
kontrakt pullarini toʻlash uchun  7 yilga foizsiz 
kredit berish, davlat oliy taʼlim muassasalarining 
magistratura bosqichida oʻqiyotgan barcha 
xotin-qizlarning kontrakt toʻlovlari toʻliq davlat 
byudjetidan qoplab berilishi Oʻzbekistonda 
amalga oshirilgan eng insonparvar islohotlardan 
biri, desak mubolagʻa boʻlmaydi. 

Millat taraqqiyoti, jamiyat rivoji 
uchun ayollarimizning taʼlim olishi, ilm 
bilan shugʻullanishi va ijtimoiy faolligini 
ragʻbatlantirishga ehtiyoj katta edi. Bu ehtiyojni 
qondirish uchun nafaqat oʻqishda, balki ishda 
ham, oilada ham, umuman, barcha jabhada 
ayollar qadrlandi, ularning ilm olishi, jamiyatda 
munosib oʻrin egallashiga shart-sharoitlar 
yaratildi. Zero, xotin-qizlar, ayollarimizga 
koʻrsatilayotgan mehr, ehtirom ertaga mamlakat 
taraqqiyoti, bilimli avlod kamoloti uchun 
poydevor boʻladi.

“Siz  axir osmonni 
olmoq boʻlsangiz, 

Ne uchun yelkamni tutib 
bermayin?”

2022-yil 30-iyun — Yoshlar kuni munosabati 
bilan tashkil etilgan bayramda  Prezidentimiz 
mamlakatimiz yoshlarini tabriklar ekan, xalq 

shoiri Gʻafur Gʻulomning yuqoridagi yoniq 
misralarini yodga oldi. 

Koʻplab koʻngli yarim yoshlarning diliga 
quvonch, hayotiga baxtiyorlik baxsh etgan 
voqeliklardan yana biri 2020-yil 23-sentabrda 
“Taʼlim toʻgʻrisidagi” qonunning qabul qilinishi, 
2022-yil 28-yanvardagi “2022-2026-yillarga 
moʻljallangan Yangi Oʻzbekistonning taraqqiyot 
strategiyasi toʻgʻrisida”gi farmon asosida 
inklyuziv taʼlim shakli joriy etilishi boʻldi. 
Fargʻona davlat universitetida ham inklyuziv 
taʼlimni rivojlantirish boʻyicha qator ishlar 
amalga oshirildiki, natijada universitetda 
2016-yilda nogiron talabalar kontingenti 15 
nafar boʻlsa, bu koʻrsatkich 2024-yilda 230 
nafarni tashkil etib, 15 barobar oshdi.

2020/2021-oʻquv yilidan boshlab oliy taʼlim 
muassasalarida taʼlim olayotgan talabalarga 
toʻlov-shartnoma summasini teng ulushda, 
oʻquv yili davomida toʻrt marotaba boʻlib 
toʻlash huquqi berildi. Bu esa talabadagi xavotir, 
guruhdoshlari oldidagi xijolatli vaziyatlarni 
bartaraf etib, oliygoh va yoshlar oʻrtasida katta 
ishonch koʻprigini hosil qildi.

Bundan tashqari, davlat oliy taʼlim 
muassasalariga oʻqishga qabul qilishda shunday 
imtiyozlar taqdim etildiki, yoshlarning taʼlim 
tizimi xususidagi qarashlari, nuqtayi nazarlari 
butkul oʻzgarib ketdi. Xususan, imtihonsiz 
qoʻshimcha davlat granti bilan talabalikka 
tavsiya etish uchun asos boʻluvchi qator 
imtiyozlar belgilandi. Ular yoshlar koʻnglini 
togʻdek koʻtarib, hayot yoʻllarida suyanch 
ustuniga aylandi.

Joriy yil 24-may kuni yana bir muhim 
hujjat qabul qilindi. Prezidentimizning “Oliy 
taʼlim tashkilotlariga oʻqishga qabul qilish 
va davlat buyurtmasini joylashtirish tizimini 
takomillashtirish toʻgʻrisi”dagi farmoni asosida 
2024/2025-oʻquv yili qabulidan boshlab davlat 
buyurtmasi parametrlarini davlat oliy taʼlim 
muassasalari kesimida taqsimlash amaliyoti 
bekor qilinib, bakalavriat taʼlim yoʻnalishlari va 
magis tratura mutaxassisliklari boʻyicha kunduzgi 
taʼlim shaklida tasdiqlash tartibi joriy etildi. Shu 

ilm toliblariga katta imkoniyatlar yaratmoqda
YANGILANISHLAR DAVRI

2024-yil 13-avgust, 161-son

bilan birga, davlat buyurtmasi boʻyicha kvotalar 
taqsimotida muhandislik, tibbiyot, aniq va tabiiy 
fanlarga ustuvorlik berildi. Farmonda taʼlim 
oluvchilar manfaatlarini koʻzlovchi shu kabi 
koʻplab yangi tartib va oʻzgarishlar belgilangan.

Yoshlarimiz oliy taʼlim muassasasiga qabul 
qilingandan soʻng ham uning talaba sifatidagi 
imkoniyatlari davom etadi. Joriy etilgan 
imtiyozlar endi uni sifatli taʼlim olish va oʻz 
kasbining yetuk mutaxassisi boʻlib yetishish 
uchun ruhlantirishga xizmat qiladi. Vazirlar 
Mahkamasi qarori bilan 2024/2025-oʻquv yilidan 
boshlab barcha bosqich talabalari uchun davlat 
oliy taʼlim muassasalari talabalar turar joyiga 
joylashish onlayn shaklda amalga oshirilib, 
talabalar ustuvorlik asosida yotoqxonaga qabul 
qilinadi. Shuningdek, koʻz kasalliklari boʻyicha 
1-2-guruh nogironligi borlar, chin yetimlar (ota-
onasining har ikkisi vafot etganlar) va yetimlar 
(ota-onalaridan biri vafot etganlar), mehribonlik 
uyi tarbiyalanuvchilari, ijtimoiy himoyaga 
muhtoj talabalar imtiyoz asosida yotoqxona 
toʻlovlaridan butkul ozod qilinadi.

Vazirlar Mahkamasining 2021-yil 
24-sentabrdagi “Ijara huquqi asosida 
yashayotgan talabalar tomonidan toʻlanadigan 
ijara toʻlovlarini qoplab berish tizimini joriy etish 
chora-tadbirlari toʻgʻrisida”gi qaroriga koʻra, 
yotoqxona bilan qamrab olinmagan va oʻziga, 
shu jumladan, ota-onasi (qonuniy vakillari)ga 
tegishli boʻlmagan uyda ijara huquqi asosida 
yashaydigan talabalarga BHMning yarim 
barobari miqdorida ijara puli toʻlab berilmoqda. 

Mazkur imkoniyatlar mohiyatini anglagan 
holda aytish kerakki, yoshlarga koʻrsatilayotgan 
gʻamxoʻrlik, ularning taʼlim olishidan tortib, 
qayerda va qanday yashashigacha qaygʻurishga 
farzandlarimiz faqat oʻqish, izlanish va oʻz 
Vatani, millati uchun qaygʻuradigan chin inson 
boʻlib yetishish bilan javob qaytarishi lozim.

Bugun bu oʻzgarishlar taʼlimning qaysi 
boʻgʻinida sodir boʻlmasin, tizimdagi 
koʻrsatkichlar hali Oʻzbekistonda maʼrifat, 
ilm-fan uchun Renessans davrining boshlanishi 
ekani, kelgusida yoshlarimizni bundan-da katta 
imkoniyatlar kutayotganini hamma kundan 
kunga chuqur anglab yetmoqda.

Ma’naviy yuksalish 

Millatning genofondidagi quvvat katta oʻzanga oʻxshaydi. U muayyan vaqtlarda qurib 
qolganday, oʻzligini yoʻqotganday koʻrinadi. Lekin charxpalak aylanib, choʻmichi yana suvga 

toʻlib chiqqani kabi millat ham yuksalish pallasini takrorlaydi.

2024-yil 13-avgust, 161-son

MEZON

Ayolning axloqi butun jamiyat axloqini 
belgilaydi. Chunki ayol — tarbiyachi! 
Aytishlaricha, ona oʻgʻlini kurashda yiqitgan 
polvonni borib koʻrmoqchi boʻlibdi. Manzilga 
borgach, oʻzidan jussasi ancha katta, salobatli 
ayolga roʻbaroʻ kelibdi. Bilsa, oʻsha ayolning 
oʻgʻli kurashda gʻolib boʻlgan ekan. Farzandining 
magʻlubiyatini tan olgisi kelmay yoʻlga chiqqan 
ayol raqib polvonning onasini koʻrgach, ortiga 
qaytibdi. Chunki onaga qarab oʻgʻilga bemalol 
baho berish mumkin.

Shu bois, xalqimiz “Alp onadan, tulpor 
biyadan”, deydi. Yaʼni alplik onaga bogʻliq. 
Bola ayol vujudida shakllanadi. Shuning uchun 
jamiyatda ayolning oʻrni juda muhim. 

Ayolning 
jamiyatimizdagi oʻrni

Jamiyatimizda ayollar hamisha alohida 
oʻrin tutgan. Mahallalarda erkaklar oqsoqol 
boʻlgan. Muhim qarorlarni ular qabul 

Qirq yilda qir, ellik yilda el yangi, 
degan gap bor. Ana shunday 
yangilanish faslida tarozi pallasi qay 
tomonga ogʻishini oldindan aytib 
boʻlmaydi. Ammo uni jamiyatning 
axloqiga qarab taxmin qilish mumkin. 
Demak, oʻzgarishlar jarayonida 
xalqlarni axloq, eʼtiqod saqlab qoladi, 
desak boʻladi.

Shomirza TURDIMOV, 
filologiya fanlari doktori

qilgan. Shu orqali insonlarni toʻgʻri yoʻlga 
boshlagan.

Ammo shunda ham ayollarning aqli birinchi 
oʻrinda turgan. Ular taʼsir koʻrsatish kuchiga 
ega boʻlgan. Masalan, Amir Temur faoliyatida 
Bibixonim hal qiluvchi quvvatga ega edi. Shunday 
vaqt boʻladiki, Amir Temur atrofidagi ayrim 
sarkardalar uning soʻzlariga toʻla amal qilmay 
qoladi. Sarkardalar yoʻlini topib, oʻz bilganicha 
ish tutaveradi. Bu Amir Temurni tashvishga 
soladi, qanday yoʻl tutish haqida oʻylaydi. 
Shunda u Bibixonimning yoniga ishonchli odam 
joʻnatadi. Maqsad shu vaziyatdan chiqish uchun 
maslahat soʻrash edi. Ammo Bibixonim choparga 
maslahat maʼnosida hech gap aytmaydi. Faqat 
uning gapini tinglab boʻlgach, boqqa olib kirib, 
qarigan daraxtlarni koʻrsatadi. Bular xizmatini 
oʻtab boʻlgan, oʻrniga boshqa daraxt ekish kerak, 
degan mazmunda gap aytadi.

Amir Temur chopardan boʻlgan hodisani 
eshitib, kutgan javobini bilib oladi va keksa 
sarkardalarni yoshlarga almashtiradi. Koʻr-
yapsizmi, Bibixonim qanday zukko boʻlgan! U 
nafaqat toʻgʻri maslahat bergan, balki oʻsha gapni 
boshqalar bilmaydigan yoʻsinda Amir Temurga 
yetkaza olgan.

Oʻzbek ayollari doim shunday aqlli 
boʻlgan. Buni epos ham isbotlaydi. 
“Alpomish”da ham ayollar saltanat 
ishlarida muhim oʻrin tutishi bekorga 
emas. Oilada ham erkak tashqarining, 
ayol ichkarining odami, deyiladi. 
Yaʼni erkak tashqaridan hal 
boʻladigan ishlarni bajaradi, 
roʻzgʻorni butlaydi, boshqalar bilan 
toʻgʻri munosabat oʻrnatadi. Ayol 
esa ichkarida turib, tashqaridagi 
ishlarda erkakka yordam, maslahat 
beradi. 

“Alpomish” dostonida ayol erning 
vaziri boʻlmaydimi, degan gap bor. Bu 
ayol erga maslahat beruvchi, qilayotgan 
ishining yaxshi-yomonini koʻrsatuvchi, 
degani. Chunki ayollarda intuitsiya 
yaxshiroq ishlaydi.

Bu gaplarni bugunimizga bogʻlasa boʻladimi, 
deb soʻrashingiz mumkin. Albatta, genofonddagi 
quvvat avlodlarga qon orqali oʻtib boradi. 
Oʻzan qancha katta boʻlsa, shuncha koʻp suvni 
sigʻdiradi.

Togʻlarga chiqsangiz, katta daralar bor. 
Sinchiklab oʻrgansangiz, bir zamonlar oʻsha 
yerda toʻlib suv oqqan boʻladi. Tabiat charxpalak 
kabi aylanishiga, kun kelib oʻsha oʻzan yana 
toʻlib oqishiga ishonaman.

Endi tasavvur qiling, kichik daraga katta sel 
kelsa nima boʻladi? Bunday oʻzan katta oqimni 

udda qila olmaydi. Oqqan daryo  oqaveradi, 
degani shu. Millatning genofondidagi quvvat 
katta oʻzanga oʻxshaydi. U muay yan vaqtlarda 
qurib qolganday, oʻzligini yoʻqotganday 
koʻrinadi. Lekin charxpalak aylanib, choʻmichi 
yana suvga toʻlib chiqqani kabi millat ham 
yuksalish pallasini takrorlaydi. Oʻsha charxpalak 
tekis aylanishi uchun tashqi taʼsirlar unga xalal 
bermasligi kerak. Yaʼni millat oʻzligiga qaytishi 
uchun qulay sharoit ham muhim. 

Masalan, Diyora Keldiyorova Parijdagi 
Olimpiadada oltin medalni qoʻlga kiritdi. Yana bir 
qizimiz Rayyona Ibrohimova nemis tili boʻyicha 
jahon olimpiadasida oltin medalni oldi. Umuman, 
bunday yutuqlarni juda koʻp sanash mumkin. Bu 
esa qizlarimizning genidagi quvvat uygʻonganini 

bildiradi. Diyoraning raqibiga vajohat bilan 
tashlanishi oʻz-oʻzidan sodir boʻlmadi deb 
oʻylayman. Unda genetik xotira uygʻondi. 
Qizlarimiz Bibixonim, Barchinoylarning avlodi 
ekanini koʻrsatdi. 

Genetik xotira uygʻonishi qiziq hodisa. 
Uni mana shunday boʻlgani uchun uygʻondi, 
deb aniq aytish mushkul. Lekin muayyan 
sabablarni sanasa boʻladi. Masalan, genetik 
xotira mashq vaqtida ham uygʻonadi. Deylik, 
umrida otga yaqin kelmagan odam egardan 
oyoq oshirishi bilan otni bemalol minib 
ketaverishi mumkin. 

Baʼzi ustalar hech kimdan hunar 
oʻrganmasdan, oʻzidan-oʻzi usta boʻlib ketadi. 
Gohida biz buni isteʼdod deb aytamiz. Aslida, 
bunday vaziyatda genida bor jihatlar uygʻongan 
boʻladi. Ilm ham, fikr ham xuddi shunday. Agar 
ota-bobolar ilmli boʻlsa, avlodlar muayyan 
muddat ilmdan uzoqlashsa ham baribir bir kuni 
asl oʻzanga qaytadi. Biz ana shunday katta 
oʻzanga ega xalqmiz. Shuning uchun turli sohada 
isteʼdodli odamlar koʻp. 

Genetik xotira baʼzan tashqi taʼsir bilan 
uygʻonadi. Bular sunʼiy taʼsir. Ammo tabiiy 
uygʻonishida tarbiyaning, oʻqishning oʻrni 
muhim. Bu ikkisi jamiyatdagi muhitga bogʻliq. 
Bugun odamlarimiz oʻqib-oʻrganishning 

ahamiyatini tushunib yetdi. Yoshlarning ilm 
 olishi uchun yetarlicha imkoniyat bor. Bular 
vaqti-soati bilan natijasini koʻrsatishi kerak. 
Chunki yuqorida aytganimizday, genetik xotira 
oʻqib-oʻrganish natijasida ochilib boradi.

Loyqa bosgan buloqning koʻzi ochib 
yuborilganida suv otilib chiqadi. Buning uchun 
yopiq buloqni tozalash kerak. Buloq koʻz 
ochishi uchun jamiyatda, mamlakatda shunga 
yarasha imkoniyat yaratilgan boʻlishi lozim. 
Toʻgʻri, ogʻir vaziyatdagi jamiyatlarda ham bir-
bir isteʼdodlar boʻy koʻrsatadi. Ammo ular juda 
kam boʻladi.

Negaki bunday jamiyatda genetik xotira 
uygʻonishi uchun ozgina ragʻbat boʻlsa, oʻzini 
koʻrsata oladigan yuzlab yoshlarning quvvati 
havoga uchadi. Ulardan eng kuchlilarigina loyqa 
bosgan koʻzni ochib chiqa oladi. Shuning uchun 
tarbiyaga jiddiy qarash, barcha sohalarga birdek 
eʼtibor berish kerak. Oʻshandagina genetik xotira 
uygʻonishiga koʻproq imkon beriladi. Mamlakat 
hamma yoʻnalishda birdek rivojlanadi. Masalan, 
Diyora qizimiz ham mashq qilmaganida, 

quvvatini bir joyga yigʻib, niyat bilan 
Olimpiadaga bormaganida, undagi genetik 
xotira uygʻonmasligi mumkin edi. Demak, 
bu yerda jamiyatda yaratilgan sharoit ham 
muhim.  

Oʻzbek ayollari 
boshqalardan qay 

jihatdan ajralib turadi?

Folk lor  ta ʼs i r ida  oʻy lash imcha , 
mentalitetdan kelib chiqib, xalqlar bir-biridan 

farqlanadi. Bizning xalq ochiq (beruvchi) 
hisoblanadi. Ayrim xalqlar esa yopiq (yutuvchi) 
boʻladi. Yutuvchilar mehrini tashqariga 
chiqaradi, gʻazabini ichiga yutadi. Beruvchi 
xalq esa qahrini chiqaradi, mehrini ichida 
saqlaydi. Shuning uchun oʻzbek oʻz yaqiniga 
muhabbatini izhor qilmaydi, lekin qahrini ochiq 
aytadi. Bu belgi, birinchi oʻrinda, ayollarda 
namoyon boʻladi. Oʻzbek ayoli sabrli, juda koʻp 
sinovlarga chidaydi. Lekin ogʻir tosh koʻchsa, 
togʻni oʻpirib ketadi. Shuning uchun bu sabrni 
tushunish, uni oxirgi choragacha olib bormaslik 
kerak. 

Sabrni tobe boʻlish, shunchaki jim boʻlish 
sifatida tushunmaslik zarur. Sabr juda keng 
tushuncha, uning zamirida gohida mehr ham, 
urush ham boʻladi. Ayniqsa, u butun bir xalqning 
sabri boʻlsa. Shuning uchun jamiyat, xalq haqida 
gap ketganida, birdan xulosa qilib boʻlmaydi.

Masalan, ayrimlar bir paytlar yovqur boʻlgan 
millatimiz hozir passiv boʻlib qoldi, deydi. 
Bu xuddi qishni yomonlaganday gap. Qish 
— yigʻinish fasli. Odamlar yiqqanni emas, 
sarflaganni koʻradi. Biz hozir yigʻinishning 
oxirida turibmiz, sarflashga chiqyapmiz.

Turkiy xalqlarning birlashayotgani bekorga 
emas. Yuqorida aytganimiz, charxpalak aylanib, 
yana choʻmichimiz suvga toʻlib kelyapmiz. 
Diyora, Rayyona kabi qizlarimizning chiqishi 
buni isbotlaydi. Zero, yuqorida aytganimizday, 
jamiyat taqdiri uning axloqiga, axloq esa 
ayollarga bogʻliq. Ularning istiqbolini esa 
muayyan  maʼnoda jamiyatning xotin-qizlarga 
eʼtibori belgilaydi.   

EZGU 
TASHABBUSNING 

HAYOTBAXSH 
ODIMLARI

Joriy yilgi haj mavsumi ham doimgidek koʻtarinki 
kayfiyatda oʻtdi. Ayni dam muqaddas haj ziyoratiga 
boruvchilar hayotida yangi davr boshlandi. Endi hajga 
borayotgan kishi qaytib kelgach, jamiyat hayotida muhim 
oʻrni borligini his etib, safarga hozirlik koʻradi. 

Shu yil haj mavsumida Prezidentimiz 
hojilar holidan xabar olib, Oʻzbekiston 
musulmonlari idorasi raisi, muftiy 
Nuriddin Xoliqnazar bilan telefon orqali 
muloqot qilgani tarixiy voqea boʻldi. 
Bunday quvonchdan ruhlangan hojilar 
Mino, Arafot va Muzdalifada yurtimiz 
tinchligi, xalqimiz osoyishtaligi uchun 
duolar qildi. Ular bir ovozdan maʼnaviyat 
targʻibotchisi boʻlish tashabbusini ilgari 
surdi. Soʻng hojilar Shayx Nuriddin 
Xoliqnazar boshchiligida ezgu tashabbus 
loyihasini ishlab chiqdi va “Yangi 
Oʻzbekiston fidoyisi boʻlib, maʼnaviyat 
targʻibotchisiga aylanamiz” shiori ostida 
faoliyat yuritishga bel bogʻladi. Mazkur 
tashabbusni hayotga tatbiq etish ishlari 
respublikamizning barcha hududida 
birdek boshlandi. Dastlab respublika 
ishchi guruhi tomonidan mahalla raislari, 
faollar, imom-xatiblar va hojilarga 
mahallalarda amalga oshiriladigan chora-
tadbirlar boʻyicha tushuntirishlar berildi, 
seminar-treninglar tashkil etildi.

Shuningdek, Din ishlari boʻyicha 
qoʻmita, Oʻzbekiston musulmonlari 
idorasi, Oʻzbekiston mahallalari 
uyushmasi va mahalliy hokimliklar 
tomonidan har bir hududda hojilar oʻz 

mahallasidagi ijtimoiy himoyaga muhtoj, 
boquvchisini yoʻqotgan, notinch oilalar, 
ajrim yoqasida turgan fuqarolarga 
biriktirildi. 

Hozir har bir hoji jamiyatimizda 
mehr-oqibat muhitini mustahkamlash, 
jaholatga qarshi maʼrifat bilan 
kurashishga hissa qoʻshmoqda. Ular 
yoshlar tarbiyasi va oilalar totuvligida 
ibrat va namuna koʻrsatib, maʼnaviy-
maʼrifiy targʻibot tadbirlarida faol 
ishtirok etmoqda. Shuningdek, 
mahallalardagi ayrim fuqarolar adashib, 
egri yoʻlga kirib qolmasligi  choralarini 
koʻrmoqda. Buning uchun mahallalarda 
hojilar va imom-xatiblar ishtirokida 
tadbirlar oʻtkazilmoqda. Unda aholiga 
ahil-inoqlik, oilalar totuvligi, vatanga 
sadoqatning asl mohiyati sodda, xalqchil 
tilda, hayotiy misollar orqali tushuntirib 
berilmoqda. Bunday tadbirlar hojilar 
maʼnaviyat targʻibotchisi boʻlishidek 
ezgu tashabbus naqadar toʻgʻri va oʻz 
vaqtida bildirilganini yana bir karra 
tasdiqlaydi. 

Xayrli tadbirlar boshlanganiga hali 
ikki oy ham boʻlmadi. Ana shu qisqa 
vaqtda hojilar ishtirokida 10 mingdan 
ziyod maʼrifiy va xayriya tadbirlari 
oʻtkazildi. Ular doirasida ijtimoiy 
himoyaga muhtoj 37 mingdan ortiq aholi 
bilan dildan suhbat qilindi. Natijada 
 oilaviy nizolarni bartaraf etish, ajrashish 
yoqasidagi insonlarni yarashtirish, 
notoʻgʻri yoʻlga kirib qolgan yoshlarga 
toʻgʻri yoʻl koʻrsatish kabi masalalar 
ijobiy hal etildi. Qolaversa, ishsiz 

fuqarolarga munosib ish joylari topishga 
koʻmaklashilmoqda. Quvonarlisi, shu 
ishlar doirasida ehtiyojmand oilalarga 
825 million soʻmdan ziyod moddiy 
yordam koʻrsatildi. Shuning oʻziyoq 
birgina tashabbusning koʻlami, samarasi 
qanchalik keng ekanini koʻrsatadi. 

Soʻz — hojilar, yaʼni maʼnaviyat va 
ezgulik targʻibotchilariga:

Sharifjon hoji ota Darmonov Norin 
tumanidan: 

— Biz haj ibodati davomida xalqimiz 
farovonligi, yurtimiz tinchligi yoʻlida 
koʻp bora duo qildik. Mana, bugun 
oʻzimiz ham maʼnaviyat, ezgulik 
targʻibotchisi boʻlib, mahallamizdagi 
xonadonlarga kirib, aholi bilan muloqot 
qilyapmiz. Uchrashuvlarda bu yorugʻ 
kunlarning qadriga yetish, Alloh bergan 
cheksiz neʼmatlarga shukrona aytish 
haqida hayotiy oʻgitlar asosida soʻz 
yuritmoqdamiz. Maqsad — yoshlarimizni 
hayotda qoqilmay, oʻz yoʻlini topib 
ketishiga oz boʻlsa-da yordam berish. 
Zero, farzandlarimiz bekorchi narsalarga 
chalgʻimay, oʻqib-oʻrganib, oyoqqa turib 
ketar ekan, bundan nafaqat mahallamiz, 

balki butun yurtimiz foyda topadi. 
Hadislarda taʼkidlanganidek, yaxshilikka 
dalolat qilgan kishi uni amalga oshirgan 
insondek savobga ega boʻladi. Demak, 
bugungi uchrashuvlarimiz ham ayni 
savobli amaldir.

Abduqahhor domla Yunusov, 
Toshkent shahri bosh imom-xatibi:

— Hoji maqomini olgan inson ezgulik 
targʻibotchisiman, oʻzim yashaydigan 
koʻcha, mahalla va tumanda yoshlarga 
yaxshilikda ibrat boʻlaman, deya maqsad 
qilishi qanday ajoyib ish! Islom dini 
taʼlimotiga koʻra, haj amali qabul boʻlgan 
insonlar onadan tugʻilganday gunohlardan 
poklanadi. Ibodat vaqtidagi, vatanga 
qaytgandan keyingi duolari ham ijobat 
boʻladi. Ana shunday tabarruk insonlarning 
soʻzini barcha jon-dili bilan tinglaydi, 
nasihatlariga ogʻishmay amal qiladi.

Bugun poytaxtimizning barcha 
mahalla lariga Toshkent shahridan haj 
ibodatini ado etib qaytgan fuqarolarimiz 
bilan kirib borib, ularning hol-ahvolini 
oʻrganyapmiz, muammolariga yechim 
topish choralarini koʻryapmiz.

“Bir boʻlsak — yagona xalqmiz, 
birlashsak — Vatanmiz” degan ulugʻvor 
shior bejiz oʻrtaga qoʻyilmadi. Haqiqatan, 
xayrli ishlarda birlashsak, hamjihat 
boʻlsak, har qanday marraga yetamiz, 
inshaalloh. 

“Yangi Oʻzbekiston” muxbiri
Sardor TOLLIBOYEV 

tayyorladi.

HAR BIR HOJI — MAʼNAVIYAT 
VA EZGULIK TARGʻIBOTCHISI

Mamlakat va jamiyat hayotida hal qiluvchi pallalar, muhim 
voqealar boʻladi. Bunday hodisalarning tag-zamirini anglash 
juda muhim. Zero, aynan shu anglam tufayli jamiyat toʻgʻri 
yoʻlni tanlaydi. Yoki shu natijaga olib kelgan omillarni yanada 
kuchaytiradi. 

“Yangi Oʻzbekiston” gazetasida ilk bor “Zarrabin” ruknini 
tashkil etdik. Maqsad mamlakatimizdagi muhim hodisa va voqealar 
mohiyatini anglashga urinishdir. Illo, mohiyat oʻqildizdir. Uning 
nima va qanday holatda ekanini bilish, boshqalarga ham koʻrsatib 
berish oʻsha ildizga quvvat beradi. Ana shunday ezgu niyat ila 
“Zarrabin”ni ilk bora dunyoni hayratga solgan qizlarimiz, ularning 
yutuqlari zamirida qanday yashirin quvvat borligini bilishga 
qaratdik. 

Tahririyat

yoxud charxpalak aylanib, yana choʻmichimiz 
suvga toʻlib kelayotgani haqida

O‘ZBEK XOTIN-QIZLARI 
YUTUQLARI ZAMIRIDA 
YASHIRIN QUVVAT SIRI BOR


